
F319-001r,01 Grundtliche vntterrichtung/ eins erbern Rats der Statt Nuͤrmberg/ Welcher geſtalt/ jre Pfar-
rher vn̄ Prediger in den Stetten vn̄ auff dem Land/ das volck/ wider etliche ver=
F319-001r,02 fuͤriſche lere der Wider=
F319-001r,03 tauffer/ in jren predigen auß heyliger Goͤtlich
F319-001r,04 er ſchzifft/ zum ge=
F319-001r,05 treuͤlichſtē erma=
F319-001r,06 nen vnnd vn=
F319-001r,07 terichten ſollen. WIr Burgermeiſter vnd Rate der Stat Nuͤrm=
F319-001r,08 berg/ thun kunft meniglich/ Als wir hieuor/ der irri=
F319-001r,09 gen verfuͤriſchen Sect der Widertauffer halben/ die sich yet zo an vil ortten im heyligen Reich/ nit
mit gerin
F319-001r,10 gem nachteyl gemeiner Chriſtenheyt gantz beſchwer=

F319-001r,11 lich ereuͤgt/ etliche ſchrifftliche getrewe warnungen vn̄ gepot/ an alle vnſere verwandten vnd
zugehoͤrigen/ in den Stetten vnd auff dem Land/ haben außgeen laſ=
F319-001r,12 ſen/ Mit ernſtlichem vermanen vnnd beuelch/ wie die
F319-001r,13 ſelben vnſere außagangne warnungen vnd gepot zuer=
F319-001r,14 kennen geben. Vn̄ wir aber augenſcheinlich befinden/ das dieſelb Rotterey vnd Puͤndtnus der
Widertauf=
F319-001r,15 fer/ vnnbedacht das die in der heyligen ſchrifft keinen grundt hat/ vnd dem wort gottes ſtracks
entgegen iſt/ Auch vngeachtet/ der vbermeſſigen groſſen ſtraffen/ die von etlichen Obertkeyten im heyligen Reych/ gegen
derſelben Sect verwandten taͤglich gepraucht wuͤr=
F319-002r,01 det/ nichtsdeſterminder vberhandt nemen will/ Dar=
F319-002r,02 auß dann nicht gering ergernus/ verachtung goͤtlicher wahrheyt/ abfal der vnterthanen von jren
Oberkeiten/ zertrennung Bruͤderlicher liebe vnd gemeins fridens/ vnd mer anders vnrats gewießlich volgen muß/ Vnd
dann auch ſolcher ferlicher jrrſal/ wie wir in taͤglicher erfarnheit befinden/ den meinſten teil darauß erwechſt das die
anfenger/ leermeiſter vnnd principal diſer Rot=
F319-002r,03 terey/ mit jren predigenn vnnd leren/ ſo ſie heymlich in winckeln vnter dem ſchein des heyligen
Euangelions fuͤrnemen/ Das gemein volck/ zum teyl auß fuͤrwitz/ zum teyl aber auß vnuerſtandt des Goͤttlichen worts/
verfuͤren/ vnnd diſelbigen bewegen/ in jre Teuffeliſche Puͤndtnus/ Secten vnd Bruderſchafften( wie ſie den namen geben)
zu kum̄en/ jnen anzuhangen/ vnd damit jr leyb/ leben/ habe vnnd guͤttere/ in farligkeyt zuſetzen. Darumb wol von noͤten
iſt/ das ſolchen falſchen verfuͤ
F319-002r,04 riſchen leren/ vnter denen auch ſunſt/ vil boͤſes Teuff=
F319-002r,05 liſch giffts/ das der gemein man nicht ſo gering erken=
F319-002r,06 nen mag/ verporgen ligt/ durch ſtatliche mittel/ aller
F319-002r,07 meinſt aber/ durch vnterrichtung vnd grundt des goͤt=
F319-002r,08 lichen warhafften worts/ begegent/ vnnd das gemein arm volck auff den rechten wege jrer ſeligkeyt/
vnnd was jnen ſunſt/ zu leyblicher wolffart vnd fuͤrderung eines rechten Chriſtenlichen lebens/ nuͤtzlich ſein mag/ gewieſen
werden. So haben wir demnach/ zu außreuͤ
F319-002r,09 tung diſer verfuͤriſchen jrrſalen bey den vnnſern/ den rechten grundt vnnd verſtandt der Tauff/
Dagegen auch/ wie der verfuͤriſchen Widertauffer vermeinter ſchein vnnd argumenta/ auch ſunſt andere ſtrefliche anhenge
vnnd fuͤrnemen/ jrer gotloſen verpuͤndtnus/ mit dem wort gottes widerlegt werden/ vn̄ die verfuͤr=
F319-002r,10 ten/ zu erkantnus jres jrrſals deſter eer kum̄en moͤgen/ die verſtendigen heyliger ſchrifft/ verfaſſen vn̄
in druck bringen laſſen/ Der meinung/ das nit allein vnſere ver=
F319-002r,11 wandten vnd zugehoͤrigen/ die ſolchs leſen vnnd hoͤrn/ fuͤr ſich ſelbs/ Sunder auch durch vnſere
Prediger/ die jnen das wort gottes fuͤrzutragē verordent ſeyen/ einen rechten verſtandt Chriſtenlicher warheyt/ moͤgen be=
F319-002r,12 greyffen. Ermanen darauff alle vnſer Pfarrer/ ſeel=
F319-002r,13 ſorger/ Prediger vnd Kirchendiener/ in den Stetten/ vnd auff dem Landt/ bey dem jrer ſeelen. Ernſt=
F319-002r,14 lich beuelhend vn̄ woͤllē/ Das ſie anfengklich das volck in allen jren predigen/ embſigklich ermanen/
Gott den Almechtigen/ inn einem rechten vertrawen zubitten/ Das er diſe vnnd dergleichen grauſame jrrſalen/ an=
F319-002r,15 fechtungen/ vnd beſchwernuſſen/ von ſeiner Chriſten=
F319-002r,16 lichen Kirchen gnediglich abwenden/ die jrrenden mit dem liecht ſeiner goͤtlichen warheyt erleuchten/
vn̄ vns alle in einigkeyt des glaubens/ vnd einem rechten Chri=
F319-002r,17 ſtenlichen fride erhalen woͤll( Dieweyl es doch gar nit an gottes gnedigen vaͤterlichen zuſagung vnd
verheyſ=
F319-002r,18 ſung/ auch voͤlliger volziehung vnnd haltung derſel=
F319-002r,19 ben/ Sunder allein an vnſerm vertrawen flehen vnnd bitten zu jme/ mangelt) Das ſie auch diſe
vnchriſten=
F319-002r,20 lichen verfuͤriſchen Rotterey vnnd Secten/ mit fleyß warnemen/ die leuͤt auch in jren predigen vn̄
ſunſt/ von ſolchem zum getrewlichſten weyſen/ Sie mit grundt goͤtlicher ſchrifft/ vnd diſem vnſerm bericht/ die war=
F319-002r,21 heyt erinnern/ vnd das thun vnd handeln woͤllen/ das ſie als getrewe hirten vnd handreycher des
worts/ auß Chriſtenlicher pflicht/ vnnd erfordrung jres beuolhen ampts vn̄ gewiſſens zuthun ſchuldig ſein/ vn̄ ſie gegen
Got dem gerechten Richter/ auch vnns als jrer Ober=
F319-002r,22 keyt/ vn̄ ſunſt menigklich wiſſen zuuerantwortten/ Des woͤllen wir vns auch zu jnen ſamentlich vns
einem ye=
F319-002r,23 den in ſunders on zweyffentlich verſehen/ vn̄ getroͤſten. warnung vor den widertauffern. ES iſt von
noͤtten/ ſpricht der heylig Paulus zun Corinthern am aylfften/ Das ſpaltung vnter euch ſeyen/ auff das die/ ſo bewert ſein/
vnter euch offen
F319-002r,24 bar werden. Darumb ſollen wir vns nicht erſchrecken/ noch kleinmuͤtig machen laſſen/ ſo vil
ſpaltung vnnd ſecten/ die der Satan/ durch etliche gottloſe menſchen/ vber der heyligen Tauff/ vn̄ dem Abentmal des
herrn außgeuͤſt/ vnnd anricht/ Dann wiewol wir ſehen/ das nicht wenig zeytlichs vnd ewigs ſchadens darauß ent=

Referenzkorpus Frühneuhochdeutsch 1.0.2 (https://linguistics.rub.de/ref/) 2

https://linguistics.rub.de/ref/


F319: Grundtliche vnterrichtung/ein erbern Rats der Statt Nuermberg Diplomatischer Lesetext

F319-002r,25 ſpringt/ dieweyl puͤndtnus vnd auffrur darhinter ver=
F319-002r,26 porgen ligen/ vn̄ die feinde der goͤtlichen warheyt/ jnen ſelbs deſter mer ſchein vn̄ fug ſchoͤpffen/
auch die frum
F319-002r,27 men rechtglaubigen vnd fridſamen zuuerfolgen/ Dar=
F319-002r,28 zu/ das noch vil erger/ verderblicher/ vn̄ erſchroͤcklicher iſt/ Gottes wort dardurch verlaugnet/
verfelſcht/ vnnd die ſeelen/ von der warheyt auff jrrthumb vnnd luͤgen abgefuͤrt werden. Dannoch dieweyl vns der Herr
im Euangelio troͤſtet/ vnd zuſagt/ Das/ die jme ſein vater geben hab/ werde jm niemand auß ſeinen henden reyſ=
F319-002v,01 ſen. Vn̄ paulus zun Roͤmern am. viij. ſpricht/ Wir wiſ=
F319-002v,02 ſen/ das denen/ die Gott lieb haben/ alle Ding zum peſten dienen/ Des gleichen. ij. Corint. am. iiij.
Iſt das Euan=
F319-002v,03 gelion verdeckt/ ſo iſt es doch nuͤr denen verdeckt/ die verloren werden ſollen. So woͤllen wir vns
den Satan/ mit ſolchen ſeinen Secten/ vnnd ſchwirmereyen/ nichts erſchrecken/ noch kleinmuͤtig machen laſſen/ Sunder
getroſt wider in fech=
F319-002v,04 ten/ vnd ſeine liſt vnd luegen auff decken/ vnd zuſchan=
F319-002v,05 den machen/ ſinteinmal wir von dem heyligen Paulo hoͤren/ Es ſey von noͤtten/ das ſpaltung
kommen/ auff das die bewerten/ vnter vns offenbar werden. Dar=
F319-002v,06 umb/ ſol ein yeder frummer gotsfoͤrchtiger Chriſten=
F319-002v,07 menſch/ dem gottes eer vnnd der ſeelen heyl/ zu hert zen geet/ ſich ernſtlich fleyſſen/ das er durch
ſolche Secten vnd zertrennung/ nicht verfuert/ ſunder bewert/ nit vn=
F319-002v,08 beſtendig vnd wanckelmuͤtig gefunden/ ſunder ſein be=
F319-002v,09 ſtendigkeyt/ in dm reynen glauben/ offenbart werde. Vn̄ damit auch die einfeltigen zu ſolchen ſtreyt
geruͤſt ſeyen/ Woͤllen wir vnſern ſchuldigen dienſt auch darzu thun/ vn̄ wider den gemelten jrrthumb/ der verplend=
F319-002v,10 ten Widertauffer( die on allen grundt der heyligen ſchrifft/ allein auß eygnem freuel vnd mutwillen/
die ein
F319-002v,11 feltigen gewiſſen/ in den winckeln/ verwirren vnd ver=
F319-002v,12 fuͤren) kuͤrt zlich anzeigen/ Was die rechte Tauff ſey vn̄ vermoͤge/ Vnd darneben/ was ſie fuͤr
vnchriſtliche vn̄ greuͤliche jrrthumb/ luͤgen/ vn̄ gotsleſterung fuͤrgeben/ vnd leren. Von der Tauff WAnn man die Tauff
allein mit leyblichen augen anſehen/ vnd nach der vernunfft vrteyln wil/ ſo ſcheint es gar ein ſchlecht verechtlich vnd
vnnoͤtig/ ia auch ein vnnuͤt z vn̄ vnkrefftig ding/ Dann da ſihet man nichts dann ein ſchlecht gemein waſſer/ ſo kan auch
kein ver=
F319-002v,13 nunfft begreiffen/ wie waſſer als waſſer/ etwas in des menſchen ſeele vnnd gewiſſen moͤcht wuͤrcken.
Wann mans aber durch den glauben/ vnd nach dem wort got
F319-002v,14 tes inn allen vmbſtenden anſihet/ wie dann ein yeder Chriſt billich thun ſol/ vnnd thut/ So iſt es ein
gant z koͤſtlich/ krefftig/ vnd heylig ding/ welchs zuuor im al=
F319-002v,15 ten Teſtament/ durch groſſe vnnd treffenliche figuren iſt bedeut vn̄ anzeygt worden. Nemlich durch
die ſind=
F319-002v,16 fluß/ wie der heylig Apoſtel Petrus/ inn ſeiner erſten Epiſtel am dritten Capitel anzeygt/ vnd ſpricht/
Das inn der Archa wenig/ das iſt/ nuͤr acht ſeelen behalten wurden durchs waſſer/ Welchs nun auch euch ſelig macht/ in
der Tauffe/ die durch jhenes bedeuͤt war/ nit das abthun des vnflats am fleyſch/ ſunder der pundt eins gutten gewiſſens
mit Got/ durch die aufferſteung Ieſu Chriſti ć Des gleichen iſt ſie auch bedeuͤt vnd an gezeygt/ durch die wolcken darunter
das Iſraeliſch volck auß Egypten gieng/ vnd durch das Rote meer/ dardurch ſie in das verſprochen land gefuͤrt wurden/
Wie das der heylig Apoſtel Paulus/ inn der erſten zun Corinthern am. x. beweyſt vnnd ſpricht. Ich wil euch aber lieben
Bruͤder nicht verhalten/ das vnſer vaͤtter ſein alle vnter der wolcken geweſen/ vn̄ ſein all durchs meer gangen/ vnd ſein all
vnter Moſen taufft mit der wolcken vnd dem meer/ Vnd haben alle einerley geyſt=
F319-002v,17 liche ſpeyß geeſſen ć Ia es hat die reynigung im geſet z da ſo offt vnnd mancherley weyß/ ſich mit
lebendigem waſſer zuwaſchen vnd zureinigen gepoten wird/ auch nichts anders bedeut/ dann die einigen tauff zur verge=
F319-002v,18 bung der ſuͤnden/ welchs die rechte reinigung iſt/ da=
F319-002v,19 mit jme der herr Ieſus Chriſtus ſein einige geſpons die Chriſlich kirchen/ durch das waſſerbad im
wort ge=
F319-002v,20 reinigt hat/ wie der heylig Paulus zun Epheſiern am. v. anzeygt. Es haben auch die heyligen
Propheten auff das al
F319-002v,21 lerherrlichſte daruon geweyſſaget/ fuͤrnemlich aber Ezechiel am. xxxvj. cap. Sagt dem hauß Iſrael.
Alſo ſpricht der herr. Nicht vmb ewern willen/ ſunder von meines heyligen namens willen/ wil ichs thun/ den jr
verunheyligt habt vnter den Heyden/ vnter die jr kum
F319-002v,22 men ſeyt. Vnd wil heyligen meinen groſſen namen/ den jr mitten vnter Heyden verunheyligt habt/
das die Heyden wiſſen/ das ich der herr byn/ ſpricht der herr/ aller heres krafft/ ſo ich geheyligt wirdt vnter euch vor jn/
Dan̄ ich wil euch nemen von den Heyden/ vnd ver=
F319-002v,23 ſameln auß allen landen/ vnd in ewer land fuͤren( Chri

F319-002v,24 ſtus aber hat das erfuͤllet/ da er fuͤr ſein volck ſtarbe/ vnd nicht fuͤr das volck allein/ ſunder das er
die kinder gottes die zerſtrewet waren zuſamenbrechte. Iohan. xj.) Vnd wil aber euch ein reines waſſer außgieſſen/ vn̄
jr ſolt gereinigt werden von all ewer vnreinigkeyt/ vnd von allen ewrn abgoͤttereyen wil ich euch reynigen/ vn̄ euch ein
new hert z/ vnd ein newen geyſt geben/ vnd wil das ſtaine hert z von euch nemen/ vnd euch ein fleyſches hert z geben/ vnd
meinen geyſt mitten vnter euch ſenden/ vn̄ wil machen das jr in meinen gepotē ſolt wādeln. ć Nicht vmb ewrn willenn/
will ichs thun/ das jrs eben wiſt/ ſpricht Gott der herr ć Des gleychen weyſſaget auch Zacharias am. xj. vn̄ ſpricht/ zur
ſelben zeyt/ wird das hauß Dauid/ vnd die burger zu Ieruſalem ein off=
F319-002v,25 nen brunnen haben/ wider die ſuͤnd vn̄ vnreynigkeit ć Es iſt auch die Tauff eyn endt vnnd beſchluß
des ge=
F319-002v,26 set z vn̄ der Propheten/ wie das der herr Chriſtus ſelbs bezeuͤgt/ Matthei am. xj. vnnd ſpricht/ Alle
Propheten vn̄ das geſet z haben geweiſſaget biß auff Iohannē ć Dargegen eyn annfang/ vnnd eingang zum glauben vnnd
leben in Chriſto/ wie Paulus zun Galatern am iij. ſpricht/ Alle die getaufft ſein/ haben Chriſtum ange
F319-002v,27 zogen. So iſt auch Iohannes/ der von Gott den tauff anzufahen berufft vnd geſendet war/ ein ſolch
treffen=
F319-002v,28 lich vnd heylig perſon geweſt/ das/ wie Chriſtus ſagt/ Math. am. xj. Vnter allen kinden der weiber
kein groͤſ=
F319-003r,01 ſerer iſt auffgeſtanden dan̄ Iohānes der tauffer. So iſt ſie auch von Gott ſtatlich beuolhen/ Matth. am
letz=
F319-003r,02 ten/ Gehet hin vn̄ leret alle voͤlcker/ tauffend ſie in dem namen des vaters vn̄ des ſuns/ vnd des
heyligen geiſts. So hat ſie auch groſſe zuſagung/ nemlich/ wer glaubt vnd getaufft wird/ der wird ſelig/ Marci vltimo/ vnd
anders mer/ wie wir hoͤren werden/ Das alſo die tauff in allen jren vmbſtenden/ inn gottes wort/ groſſe zeug=
F319-003r,03 nuſ hat/ vnd eintroͤſtlich/ gnadenreich vn̄ heylig ding iſt/ Darumb man ſie nicht verachten/ ſunder
mit allem fleyß/ erlernen/ vnnd jr krafft vnd zuſagung/ in reinem glauben/ feſtigklich behalten ſol. Es wirdt aber auch
mer denn einerley tauff in der heyligen ſchrifft gefunden/ die muͤſſen erzelet/ vnd wel=
F319-003r,04 lichs die rechte ſey/ daruon wir reden/ angezeygt wer=
F319-003r,05 den/ Auff das die zuhoͤrer nicht irr werden/ vnnd von einer auff die andern fallen/ vnd die rechten
laſſen fa=
F319-003r,06 ren/ dargegen ſich dero vnterſteen/ daruon jnen nichts beuolhen iſt/ wie dan̄ an etlichen ortten
ſchon geſchehen zum erſten/ Kumbt das wort tauffen von dem wort tieffe/ vnnd heyſt eygentlich/ wann man etwas inn
die tieffe des waſſers eintauchet/ das es alles/ vber vnnd durch goſſen wird mit waſſer/ vn̄ eben ſo vil vermag das wort
Baptiſmus/ welchs die kriechiſch vnnd latei=
F319-003r,07 niſch ſprach im geprauch haben/ Vn̄ wird alſo hin vn̄ wider in der ſchrifft genummen/ fuͤr eintauchen/
baden oder waſchen/ als Marci am. vij. capitel geſchriben iſt Die Phariſeer eſſen nicht/ wann ſie vom marckt kum=
F319-003r,08 men/ ſie waſchen oder tauffen ſich denn/ vnd des dings iſt vil/ das ſie angenum̄en haben zuhalten/
von trinck=
F319-003r,09 feſſen/ kruͤgen/ vnd tiſchen zu tauffen oder waſchen/ Vn̄ diſe tauff da hie Marcus von redet/ dieweyl
es ein lau
F319-003r,10 ter menſchen tand vnnd eygen erdichte angenummene weyß iſt/ on gottes beuelch vn̄ wort/ geet ſie
vns nichts an/ woͤllen auch nichts daruon ſagen. Zum andern/ Iſt die tauff/ wann yemand vmbs Chriſtlichen glaubens
willen ſich tauffen leſt/ auff das er von Suͤnden gerei=
F319-003r,11 nigt/ vnd mit Chriſto zu gleichem tod eingeleibt ſey/ da
F319-003r,12 mit er auch der aufferſtehung teylhafftig werd/ wie Paulus zum Roͤmern am. vj. cap. leret/ Darzu
gehoͤret auch waſſer/ damit man begieſſe oder tauffe/ Aber fuͤr
F319-003r,13 nemlich die wort/ Ich tauffe dich inn dem namen des vaters vnd des ſuns/ vnd des heyligen geyſts/
Dan̄ on diſe wort kan vnd mag ſolches begieſſen oder eintauch=
F319-003r,14 en/ kein Chriſtliche tauff ſein/ vnd von diſer tauff wer=
F319-003r,15 den wir fuͤrnemlich handeln. Zum dritten/ Dieweyl wir dann durch die gemelten tauff/ in das leyden
vnd ſterben Chriſti eingeleybt werden/ auff das wir eben wie er/ auch leyden vnd ſterben/ Iſt darauß erfolget/ das die
heylig ſchrifft/ an etlichen ortten/ leyden vn̄ ſter=
F319-003r,16 ben/ auch ein tauff nennet/ Beſunder aber/ nennet der herr ſein leyden vn̄ ſterben alſo/ Luce am. xi.
vn̄ ſpricht. Ich bin kum̄en das ich ein fewer anzuͤnde auff erden/ vnnd was wolt ich lieber/ dann es wer ſchon angezuͤn=
F319-003r,17 det? Ich muß mich aber zuuor tauffen laſſen mit einer tauff/ vnd wie iſt mir ſo bang/ biß ſie volendet
werde/ Das aber was ſein vnſchuldig leyden vnd ſterben/ da=
F319-003r,18 mit jn die Iuden tauffeten/ darumb/ das ſie ſein lere vn̄ predig nicht leyden kunten. Solche tauff/
ſollen wir leyden vnd tragen/ wann ſie Gott vber vns verhengt/ Aber niemand ſollen wir alſo tauffen/ dan̄ erſchroͤcken
F319-003r,19 lich iſts zuhoͤren/ wie Chriſtus ſeinen tauffern/ die in al
F319-003r,20 ſo getaufft/ vnd vnſchuldig verfolget vnd gewuͤrgt ha
F319-003r,21 ben/ im. cir. Pſalm fluchet/ Von diſer tauff ſagt alle ſchrifft vnd lere/ wan̄ ſie vns zur gedult im

leyden ver=
F319-003r,22 manet. Zum vierdten/ Wirdt auch das außgieſſen des heyligen geyſts/ ein tauff genennet/ Dann
gleych wie das waſſer leybliche ding durch geet vnnd erwaichet/ alſo durch gehet vnnd erwaichet der heylig geyſt den
menſchen/ das er gant z reyn/ newgeporn/ thetig/ vnd ſanfft wird. Daher ſpricht Iohan̄es der tauffer Mat
F319-003r,23 thei am. iij. Ich tauff euch mit waſſer zur buß/ der aber nach mir kumpt/ iſt ſtercker dan̄ ich/ der
wirt euch tauf
F319-003r,24 fen mit dem heyligen geyſt vn̄ mit fewer. Des gleichen ſpricht der herr in geſchichten am erſtē.
Iohannes hat mit waſſer getaufft/ jr aber ſolt mit dem heiligen geiſt getaufft werden/ nicht lang nach diſen tagen/ das aber
iſt eygentlich erfuͤllet worden/ am heyligen Pfingſtag da die juͤnger alle einmuͤtig zuſamen verſamelt warn/ vnd kam ein
ſchnel prauſſen von hymel/ als eins gewal
F319-003r,25 tigen winds/ erfuͤllet das gant z hauß da ſie ſaſſen/ vnd wurden von jnen geſehen zerteylte zungen/ als
weren ſie fewrig/ vnd er ſat zt ſich auff ein yetlichen vnter jn/ vnd wurden alle vol des heiligen geiſts/ vn̄ fiengen an zu pre
F319-003r,26 digen mit andern zungē/ nachdem der geyſt jnen gab außzuſprechen/ Das war recht mit geyſt vnd
mit fewr getaufft/ nicht mit natuͤrlichem fewr/ wie etlich in dem Morenland thun/ die den getaufften zeychen an die
handt oder ſtirn pflegen zuprennen/ wie auch vnnſer ſchwirmer yet zo gern anfahen wolten/ ſunder mit dem fewr/ das der
herr auff erden anzuzuͤnden kum̄en war Das iſt aber eygentlich das fewer des heyligen geyſts/ nemlich die lieb/ damit got
vnſer hert zen inpruͤnſtig vn̄ hit zig macht/ welche/ als Salomon ſagt/ Canti. viij. Vil waſſer nicht koͤnnen außleſchen noch
keine fluͤß auß tilgen/ Vnd wiewol diſe tauff allen Chriſten von noͤt=
F319-003r,27 ten iſt( Dann wer den geyſt Chriſti nicht hat/ der iſt nicht ſein/ ſpricht Paulus) ſo hat doch Gott
dem men=
F319-003r,28 ſchen nichts darnon beuolhen/ noch jm die inn ſein ge=
F319-003v,01 walt geben/ Sunder jm ſelbs allein vorbehalten/ ſein geyſt außzugieſſen/ vber die/ ſo durch den
glauben ſeine kinder ſind worden. Darumb/ weil die ſchrifft alſo vier
F319-003v,02 ley tauff meldet/ Erſtlich ein phariſeiſche/ ſelbs erdich=
F319-003v,03 te/ vnnuͤt ze/ die vns nichts angeet/ Zum andern/ eine mit waſſer vnd wort/ die vns fleyſſig zu leren/
zu treyben/ vnnd zuhandhaben/ iſt beuolhen. Zum dritten/ eine des leydens/ die wir ſelbs tragen/ vnd nicht auff ander
leut ſollen treybē. Zum vierten eine des geyſts/ die in gottes handt allein ſteht/ die wir wol moͤgen empfahen/ aber auß
vnſerm vermoͤgen niemand mitteylen. So woͤllen wir allein von der andern handeln/ die vns beuolhen iſt/ vnd mit waſſer
vnd wort außgerichtet wirt. Das aber die ſchwirmer vber diſe alle/ auch ein tauff des bluts nennē/ iſt ein purlauter gedicht
on allen geprauch vnd zeugnus der heyligen ſchrifft/ auß jren eygen koͤp=
F319-003v,04 fen erdichtet/ Sie wolten dann das leydnen/ ein” tauff des bluts” nennen/ das thun ſie aber nicht/
ſunder zelen die Tauff des bluts/ nach der tauff des leydens/ es ſchicket ſich auch nicht/ das man wolt die Tauff des
leydens/ eyn Tauff des bluts nennen/ dieweil nicht eyn yedes leyden vnd ſterben blut vergeuͤſt. Damit man aber diſe
waſſertauff/ recht vnnd wol verſtehen/ vnd all jr krafft vnd tugent gent zlich erler=
F319-003v,05 nen moͤg/ iſt not zum rechten grund vnnd vrſprung zu greyffen/ vnd zubeſehen/ von wem/ vn̄nd
warumb ſie eingeſet zt ſey. Es iſt aber yederman wiſſentlich/ das die tauff jren anfang von Iohanne dem tauffer hat/ welcher
widerumb von der tauff wegen/ der tauffer genennet iſt. Vnnd hat ſich auch ſolchs tauffens nicht auß eygnem gewalt/
oder menſchlichem fuͤrwit z vnter ſtanden/ Sunder iſt von Gott darzu verordnet vnnd beruffen worden/ Wie ſein vatter
Zacharias von jm weyſſaget in ſeinem lobgeſang/ vn̄ ſpricht. Du kindlein wirſt ein Prophet des allerhoͤchſten genennet
werden/ dann du wirſt vor ſeinem angeſicht hergeen/ zubereyt=
F319-003v,06 ten ſeine weg/ Des gleichen ſagt Lucas am. iij. In dem fuͤnffzehenden jar des keyſers Tiberij ć
geſchach der beuelch gottes zu Iohannes/ Zacharias ſun/ vnd er pre=
F319-003v,07 diget den tauff der buß/ zur vergebung der ſuͤnde ć So er dann auß gottes beuelhe vnnd beruff/ die
tauff gepredigt hat/ muß es auch treffenlich groſſe vrſach ha=
F319-003v,08 ben/ darumb Gott ſolche tauff leſt anrichten/ der fin=
F319-003v,09 den wir fuͤrnemlich zwu. Die erſte iſt/ das er dem her=
F319-003v,10 ren ein geruͤſt volck bereytet/ wie der Engel ſeinem va=
F319-003v,11 ter Luce am. j. anzeyget. Die ander/ das der herr Chri=
F319-003v,12 ſtus dem volck Iſrael durch jn offenbar wuͤrde/ Dan̄ der jn ſendet zu tauffen ſprach zu jm/ Auff
welchen du wirſt den heyligen geyſt ſehen kum̄en vnd bleyben/ der iſts/ der mit dem heyligen geyſt tauffen wirdt/ Wie er
ſelbs anzeygt Iohannis am erſten. Nun iſt kuͤrt zlich zuſehen/ wie Iohannes die bayde hab außgericht. Zum erſten bereytet
er dem herrn ein geruͤſtet volck/ mit ſeiner predig. Er predigt aber die puß/ vnnd die tauff der puß zuuergebung der
ſuͤnden/ vnd ſpricht/ Thut puß dā das reich der hymel iſt na=
F319-003v,13 hen/ Der aber die leut zur puß vermanet/ der zeyget jn an das ſie ſuͤnder ſeyen. Darumb volget
hernach/ Es gieng zu jm hinauß die ſtat Ieruſalem/ vnd das gant z Iuͤdiſch land/ vnnd alle lender am Iordan/ lieſſen ſich
tauffen/ vnnd bekenneten jre ſuͤndt. Das ſie jr ſuͤndt be=
F319-003v,14 kennen/ iſt ein zeychen/ das ſie ſich fuͤr ſuͤnder erkennen/ Das ſie ſich aber tauffen laſſen/ iſt ein
zeychen/ das jnen die ſuͤnd alſo ſeer mißfelt/ vnnd leyd iſt/ das ſie auch be=

F319-003v,15 gern lieber zuſterben/ dann in ſuͤnden zubleyben. Dann Paulus ſpricht/ zun Roͤmern am. vj. Alle
die in Chri=
F319-003v,16 ſtum getaufft ſein/ die ſeind in ſeim todt getaufft/ vnnd mit jm durch die tauff in tod begraben ć
Darauß vn=
F319-003v,17 widerſprechlich erſcheinet/ das/ wer ſich tauffen leſt/ der bewilligt in todt. Das iſt nun ein
rechtſchaffne puß die ſuͤndt alſo bekennen vnd haſſen/ das man lieber wil ſterben/ dann drinnen bleyben/ Vnd die puß
predigt Io
F319-003v,18 hannes zur vergebung der ſuͤndt/ nicht das er die ſuͤndt kont vergeben/ auch nicht/ das er vergebung
der ſuͤndt inn ſeiner Tauff ſolt zusagen/ dann des het er weder macht noch beuelhe/ ſunder/ das er das volck nuͤr leret/
wie es ſich ſchickē ſolt/ vergebung der ſuͤndt/ von Chri=
F319-003v,19 ſto/ der nach jm kam zuerlangen. Alſo machet vnd be=
F319-003v,20 reyttet er dem herrn ein geruͤſtet volck/ dann dieweyl die geſundten keines art zts bedoͤrffen/ vnd
Chriſtus nit kum̄en iſt zuberuͤffen die gerechten/ ſunder nuͤr die ſuͤn=
F319-003v,21 der zur puſſe/ So ſein die am allerpeſten geruͤſtet zu ſei=
F319-003v,22 ner zukunfft/ die ſich vorhin ſuͤnder erkennen/ die nemen jn gern an/ vnd er hilfft jnen auch gern/
wie er ſpricht/ Kumbt zu mir ć Zum andern/ als er nun das volck tauff/ kumpt auch Chriſtus zu jm/ vnnd leſt ſich auch
tauffen/ vnnd als er vom Iordan her auff ſteygt/ thut ſich der hymel vber jm auff/ vnd ſteygt der heilig geiſt herab auff jn
vnd bleybt bey jm/ vnd wirt die ſtim̄ des vaters gehoͤrt/ Das iſt mein lieber ſun/ an dem ich ein wolgefallen hab/ den ſolt
jr hoͤren/ Darbey erkennet jn nun Iohannes gewißlich/ vnd zeyget jn dem volck an/ macht jn im gant zen Iſrael offenbar/
vnd ſpricht/ Se=
F319-003v,23 het das Lemblein gottes/ welchs der welt ſuͤnde tregt/ das iſt/ ich hab euch zur buß geruffen/ vnd jr
ſeyt kum=
F319-003v,24 men/ vnnd habt euch tauffen laſſen/ nun meinet jr vil=
F319-003v,25 leicht/ ich ſol euch die ſuͤndt vergeben/ vnd daruon ledig machen. Nein/ das kan ich nicht/ vnterſtee
michs auch nicht/ dann es iſt mir nicht beuolhen/ Sunder ſehet da das iſt der man/ der rechte heyland/ das Lemblein got
F319-003v,26 tes/ das fuͤr ewer ſuͤndt muß geopffert werden/ vnd ſie hin tragen. Ich hab euch gelert/ wie jr euch
ſolt demuͤ=
F319-004r,01 tigen/ die ſuͤnd bekennen vnd berewen/ auff das ſie euch vergeben werde/ Nun jr mir gefolget habt/
zeyg ich auch euch den heiland/ der euchs vergeben wil vn̄ kan/ ia der euch den heyligen̄ geyſt darzu wird mit teilen/ der
jm geben iſt/ den von ſeiner fuͦlle/ nemen wir alle. Alſo richtet Iohannes ſein ampt auß/ vnd erfuͤllet die weyſ=
F319-004r,02 ſagung/ die von jm geſchehen waren/ Iſt ein Prophet des allerhoͤchſten/ geet vor ſeinem angeſicht
her/ vnd be
F319-004r,03 reit ſeine weg/ wie ſein vater Zacharias geſagt het. Ge=
F319-004r,04 het vor jm her/ in krafft vnd geyſt Helie/ wie der En=
F319-004r,05 gel Gabriel geſagt hat/ Iſt der Engel den Gott vor Chriſto her ſendet/ wie Malachias geſagt hat/ Iſt
die ſchreiende ſtim̄ in der wuͤſten/ wie Eſaias geſagt hette. darnach/ hebt Chriſtus der Herr auch an zu tauffen/ vnd
kum̄en vil mer leuͤt zu jm/ dan̄ zu Iohan=
F319-004r,06 ne/ Wiewol er nicht tauffete/ ſunder ſeine juͤngern/ wie Iohannes am. iij. vnnd. iiij. cap. anzeyget/
Da geet die tauff erſt recht im ſchwank/ dan̄ da bekennen die leuͤt nicht allein die ſuͤndt/ ſunder Chriſtus vergibt auch die
ſuͤndt/ Da bewilligen die leuͤt nicht allein in den todt/ auff das ſie der ſuͤndt ledig werden. Sunder Chriſtus ſagt jn das
leben vnd die aufferſtehung zu/ Vnnd das noch vil mer iſt/ alle die ſolchs glauben/ empfahen dar=
F319-004r,07 zu den heyligen geyſt/ welcher keines bey Iohannes tauff war/ wie wol man drauff warttet vnd hoffet/
es ſolt bald hernach volgen. Daher dann leichtlich zu uerſteen iſt/ warumb diejhenigen/ ſo Iohannes getauf
F319-004r,08 fet het/ widerumb in Chriſtus tauff muͤſten getaufft werden. Nemlich/ auff das ſie der vergebung der
ſuͤndt vnd der aufferſtehung in Chriſto/ durch die tauff ver=
F319-004r,09 gwiſt vnd verſichert wurden/ vnd wann ſie es glaub=
F319-004r,10 ten/ auch den heyligen geyſt empfiengen/ welcher keins bey Iohannes tauff geſchehen war. Nun
woͤllen wir kuͤrt zlich die fuͤrnembſten ſpruͤch des newen Teſtaments erzelen/ darinn die tauff gehan
F319-004r,11 delt/ vnnd jr rechter verſtandt mit aller zugehoͤrung vns fuͤrtragen wirdt. Zum erſten/ Spricht der
herr Luce am let zten. Alſo iſts geſchriben/ vnnd alſo muſt Chriſtus leyden vnnd aufferſteen von den todten am dritten
tag/ vnd predigen laſſen in ſeinem namen/ Buß/ vnnd vergebung der ſuͤndt/ vnter allen voͤlckern ć In diſen wirten wirdt
wol der tauff nicht gedacht/ aber die predig angezeygt/ die bey der tauff geen ſol/ Nem=
F319-004r,12 lich/ das man zum erſten Buß predigen ſol/ eben wie Iohnnes der tauffer gethon hat/ darnach auch
ver=
F319-004r,13 gebung der ſuͤndt inn Chriſtus namen verkuͤndigen/ welche bey Iohannes tauff noch nit war/ Dann
die Tauff Chriſti hat alles/ was Iohannes Tauff hette/ aber nicht widerumb/ dann Iohannes tauff het nicht alles/ was die
tauff Chriſti hat vnnd vermag/ Was aber die rechte buß ſey/ woͤllen wir klerlicher anzeygen/ wann wir wider die ſchwirmer
handeln. Zum an=

F319-004r,14 dern/ Spricht der herr Matthei am let zten/ Mir iſt geben aller gewalt in hymel vnnd erden/ darumb
geet hin vnnd lerent alle voͤlcker/ tauffend ſie im namen des vaters vnd des ſuns vnd des heyligen geyſts/ vn̄ lerent ſie
halten alles was ich euch beuolhen hab ć Zum dritten/ Spricht der herr Marci am let zten/ Geet hin in alle welt/ vnd
predigt das Euangelion allen creatu=
F319-004r,15 ren/ wer glaubt vnd taufft wird/ der wirdt ſelig wer=
F319-004r,16 den/ wer aber nicht glaubt/ der wirdt verdampt wer=
F319-004r,17 den. Zum vierdten/ Spricht der heylig Paulus zun Roͤmern am. vj. cap. Wiſt jr nicht/ das alle die
wir inn Ieſum Chriſtum getaufft ſein/ die ſein inn ſein todt ge=
F319-004r,18 taufft? So ſein wir ye mit jm begraben durch die tauff in den todt/ auff das gleich wie Chriſtus iſt
auff
F319-004r,19 erweckt von den todten/ durch die herrligkeyt des vat=
F319-004r,20 ters/ Alſo ſollen wir auch in einem newen leben wan=
F319-004r,21 deln. So wir aber ſein mit jm gepflant zt worden zu gleichem todt/ ſo werden wir auch der
aufferſtehung gleich werden/ die weyl wir wiſſen das vnnſer alter menſch mit jm gecreuͤt zigt iſt auff das da feyre der
ſuͤndtlich leyb/ das wir fuͤro der ſuͤndt nicht mer dienen Dann wer geſtorben iſt/ der iſt gerechtfertiget von ſuͤn
F319-004r,22 den/ Sein wir aber mit Chriſto geſtorben/ ſo glauben wir auch/ das wir mit jm leben werden/ vnnd
wiſſen das Chriſtus von den todten erweckt/ hinfuͤr nit ſtirbt der todt wuͤrd fuͤro vber jn nicht herrſchen/ dann das er
geſtorben iſt/ das iſt er der ſuͤnden geſtorben einmal/ das er aber lebt/ das lebt er Gott/ Also auch jr haltet euch darfuͤr/
das jr der ſuͤnde geſtorben ſeyt vnnd Gott lebet/ durch Ieſu Chriſt vnſerm herrn. Zum fuͤnff=
F319-004r,23 ten/ Spricht Paulus zun Galatern am. iij. Ir ſeyt alle gottes kinder durch den glauben an Chriſto
Ieſu/ den̄ wie vil ewer getaufft ſein/ die haben Chriſtum angezo
F319-004v,01 gen/ Hie iſt kein Juͤde noch Kriech/ hie iſt kein knecht noch freyer/ hie iſt kein man noch weyb/
denn jr ſeyt al=
F319-004v,02 zumal einer in Chriſto Iesu. Zum ſechſten/ Spricht Paulus zun Epheſiern am. v. capit. Ir menner
liebet ewre weyber/ gleich wie Chriſtus geliebt hat die gemei
F319-004v,03 ne/ vnd hat ſich ſelbs fuͤr ſie geben/ auff das er ſie heyli=
F319-004v,04 get/ vn̄ hat ſie gereinigt durch das waſſerbad im wort auff das er jm darſtellet ein herrliche gemein/
die nicht hab einen flecken oder runt zel/ oder des etwas ſunder das ſie ſey heylig vnnd vnſtreflich. Zum ſiebenden/ Spricht
Paulus zun Coloſſern am andern capit. In Chriſto wonet die gant z fuͤlle der gotheyt leyblich/ vnd jr ſeyt deſſelben vol/
welcher iſt das haubt aller fuͤrſten
F319-004v,05 thumb vnd Obrigkeyt/ in welchem jr auch beſchnitten ſeyt/ mit der beſchneydung on hend/ durch
ablegung des ſuͤndtlichen leybs im fleyſch/ nemlich/ mit der be=
F319-004v,06 ſchneydung Chriſti/ inn dem/ das jr mit jm begraben ſeyt durch den tauff/ inn welchem jr auch ſeyt
auffer=
F319-004v,07 ſtanden durch den glauben den Gott wuͤrckt/ welcher jn aufferweckt hat von den todten. Zum
Achten/ Spricht der heylig Petrus in der erſten am. iij. capitel In der Archa wurden wenig/ das iſt/ acht ſeele behalt=
F319-004v,08 ten durchs waſſer/ welchs nun auch euch ſelig macht in der tauff/ die durch jhenes bedeut iſt/ nicht
das ab thun des vnflats am fleyſch/ ſunder der pundt eins gu=
F319-004v,09 ten gewiſſens mit Gott/ durch die aufferſtehung Ieſu Chriſti. Wiewol nun diſe ſpruͤch hel vnd klar
ſein/ vnd darumb nicht vil außlegens doͤrffen/ ſunder vil mer mit jrer klarheyt ſelbs andre ſchrifft erleuͤchten vnd außle=
F319-004v,10 gen/ iſt dannoch vmd der einfeltigen vnd vngeuͤbten wil
F319-004v,11 len/ der inhalt jr aller kuͤrt zlich anzuzeygen/ alſo/ Das Euangelion das man predigen ſol/ iſt Buß/
vnd verge
F319-004v,12 bung der ſuͤndt in Chriſtus namen/ oder wie es Pau=
F319-004v,13 lus zun Corinth. in der erſten am. xv. kuͤrt zlich begreift/ das Chriſtus geſtorben ſey fuͤr vnnſer
Suͤndt nach der ſchrifft/ vnnd das er begraben vnnd aufferſtanden ſey am dritten tag nach der ſchrifft ć Die Buß predigt
man/ wenn man den leuͤten jre ſuͤndt anzeygt vnd mit gottes gericht erſchreckt/ das ſie die ſuͤndt bekennen vn̄ haſſen/ vnd
ſich deſter lieber mit Chriſto in todt geben/ das ſie jr ledig werden/ das thut Paulus gar treffen=
F319-004v,14 lich inn den erſten drey capiteln zu Roͤmern/ Aber gar kurt z zu den Corinthe. nemlich alſo/ Chriſtus
iſt vmb vnſer ſuͤndt geſtorben nach der ſchrifft/ dan̄ da muß ein yeder bekennen/ das ſein ſuͤndt vnnd gottes zorn ſo groß
geweſt ſeyen/ das die ſuͤndt niemandt hab moͤgen beza=
F319-004v,15 len/ dann Chriſtus vnnd der vater auch ſein allerlieb=
F319-004v,16 ſten einigen ſun vmb vnſern willen nicht allein geſchla=
F319-004v,17 gen/ ſunder auch in todt vnnd die helle dahin geſtoſſen wer das glaubt vnd zuhert zen nympt/ der ſol
ſich frey=
F319-004v,18 lich nicht vil gerechtigkeyt noch gutter werck ruͤmen/ Das iſt recht buß gepredigt/ vnd wers glaubt
der thut recht buß. Es iſt aber der welt/ ſo ein frembd/ ſelt zam/ vnd vnglaublich ding/ das all vnſer leben vor Gott ſo vbel
ſol angeſehen werden/ das es auch etlich der außer

F319-004v,19 welten/ nit haben moͤgen begreyffen/ weil ſie im fleyſch gelebt haben/ ſunder habens erſt in jhener
welt muͤſ=
F319-004v,21 ſen erlernen/ die ſie ſahen/ vnd im geyſt erkenneten/ das Chriſtus ein ſolchen hartten ſtandt vmb
jrer ſuͤndt wil
F319-004v,22 len thun muſt/ Dann ſo wir wiſſen/ das Abraham die zukunfft Chriſti im geyſt hat geſehen vn̄ ſich
gefrewet/ Warumb ſolt es auch ſelt zam ſein/ das etlich hernach ſein leyden vnd ſterben im geyſt erkent/ vnd ſich druͤber
entſet zt haben? Daher ſpricht der heylig Petrus in der ersten am. iij. cap. Das Chriſtus getoͤdtet am fleyſch/ aber lebendig
gemacht nach dem geyſt/ ſey hingangen/ vnd habe den geyſtern gepredigt im gefencknus/ die vor zeyten vnglaubig warn/
da man einmal gewartet der goͤtlichen langmuͤtigkeyt/ zu den zeytten No e da man die Archa zu ruͤſtet. Er ſpricht nicht
die vnglaubig wa
F319-004v,23 ren/ da man prediget/ wie des weybs ſamen ſolt der ſchlangen haubt zertreten/ Dann wann ſie da
vnglaub=
F319-004v,24 big geweſt weren/ hette Chriſtus nichts mit jn zuthun gehabt/ ſunder weren gewißlich verdampt
geweſt/ das ſpricht er aber/ Sie waren vnglaubig/ da man die Archa zu ruͤſtet/ das iſt/ wiewol jr etlich ſahen/ das die welt
vol ſuͤnde vnd aller laſter war/ vnd jn darzu leyd war/ dannoch dieweyl ſie denn No e von der ſindfluß predigen hoͤreten/
vnd die Archa zu ruͤſten ſahen was es jnen frembd/ kuntens nicht faſſen/ das Got/ der hilff durch den ſamen des weybs
hette zugeſagt/ ſo greuͦlich die welt ſolt verderben/ zuuor/ dieweyl jnen das geheim
F319-004v,25 nuß des creuͤt zs noch verporgen war/ lieſſen alſo die Archa ein Archa ſein/ warteten auff die
langmuͤtig=
F319-004v,26 keyt gottes/ mit dem andern hauffen/ verſahen ſich kei=
F319-005r,01 ner ſtraff/ ſunder der zugeſagten hilff/ verlieſſen aber dannoch den glauben nicht/ von kuͤnfftigen
ſamen/ Da nun Chriſtus vmb jrer ſuͤndt willen muſt ſterben/ vnd ſein geyſt inn die hellen hinunter ſteygen/ haben ſie erſt
den rechten ernſtlichen zorn gottes erkent/ denn ſie vor auch nie gent zlich hetten erkennt/ Vnd iſt alſo Chriſtus ſterben
vn̄ abſteygē zur helle/ jnen ein geyſtliche buß pre
F319-005r,02 dig geweſt/ gleich wie ſein vberwindung vnd aufferſte
F319-005r,03 hung/ ein geyſtlichs Euangelion dardurch ſie erkennt haben/ vnd im werck gefunden/ das ſie erloͤſet
waren. Alſo iſt auch den fuͤrſtenthumen vnd Obrigkeyten im hymel/ an der Chriſtlichen gemeine/ gottes weyßheyt erſt
kundt worden ć wie Paulus zun Epheſiern am. iij. zeyget. Dieweyl dann ſolche erkantnus der ſuͤndt/ auch bey den
außerwelten ſo ſchwerlich iſt ein zupredi=
F319-005r,04 gen geweſt/ vnnd das gant z geſet z Moſi/ das hernach kam/ fuͤrnemlich darumb gegeben/ das es die
ſuͤndt of=
F319-005r,05 fenbaret/ vnnd anß liecht precht/ Iſt kein wunder/ das es die welt yet zo auch nicht wil annemen/
ſunder ſo vil nerriſch dings vom freyen willen vnnd menſchlichem vermoͤgen fuͤrgibt/ welchs doch warlich auch die/ ſo es
zuſam̄enflicken/ weniger verſteen/ dann die es von jn lernen ſolten. Die ſchreyende ſtym̄ in der wuͤſten/ ſchrei=
F319-005r,06 et/ Alles fleyſch iſt wie graß/ vnnd all ſein herrligkeyt wie ein bluͦme. Als wenige nun graß vnd
bluͦme ewig bleybt/ als wenig beſteet menſchenleben vor gottes ge=
F319-005r,07 richt/ Aber das wort gottes das vergebung der ſuͤndt in Chriſtus namen außſchreyet/ das bleybt
ewig/ alſo/ das es weder ſuͤndt/ todt/ noch teuͤffel vnnd helle vber weldigen koͤnnen/ Darumb vberwinden auch alle die
mit feſtem glauben dran hangen. Das man aber das Euangelion ſol predigen allen creaturen/ iſt/ das mans yederman ſol
predigen/ guten vnnd boͤſen/ Es moͤchten ſunſt die prediger gedencken/ dieweyl Chriſtus ſpricht/ Man ſol das heylthumb
nicht fuͤr die hundt/ noch die perlen fuͤr die ſewe werffen/ Man doͤrffte nicht predi=
F319-005r,08 gen/ wo eintweder ſew ſein/ die es nicht annemen/ oder aber hundt/ die die prediger zerreyſſen/ Nun
ſol es aber yederman gepredigt werden/ auff das niemandt kein entſchuldigung habe ć Wa nun alſo buß/ vnd verge=
F319-005r,09 bung der ſuͤndt gepredigt wirt/ da erhebt ſich bey denen die jr ſuͤndt erkennen/ ein hert zlich ſeuͤfft zen/
verlangen vnd ſeenen/ nach ſolcher verkuͤndigter gnad/ vnd verge
F319-005r,10 bung der ſuͤnden/ Vnd wiewol ſie ſich derſelben duͤrff=
F319-005r,11 tig erkennen/ vnd von grund jres hert zen alles gern ley=
F319-005r,12 den wolten/ was jnen Chriſtus dargegen auff leget/ Sein ſie dannoch ſo ſchwach vnnd kleinmuͤtig/
das ſie ſich ſolcher groſſen gnad vnd guͤte nicht duͤrffen anne=
F319-005r,13 men/ beduͤnckt ſie immer dar/ ſie ſeyen der nicht wirdig oder vehig/ ia ſie wiſſen wol/ das menſchlich
natur zu ſchwach darzu iſt/ ſolche groſſe ding/ on beſunder got=
F319-005r,14 tes wort oder anzaigung/ zufaſſen/ dan̄ ſie wiſſen/ das wol vil berufft/ aber wenig außerwelt ſein.
Darumb kumpt jn die guͤte Chriſti da auch zuhilff/ ſpricht/ Mir iſt aller gewalt geben/ in hymel vnd erden/ geet hin vn̄
taufft ſie in dem namen des vaters/ vnd des ſuns/ vnd des heyligen geyſts/ Das iſt ſo vil/ als were die heylige Driueltigkeyt
ſelbs da/ neme ſich jr an vnnd tauffet ſie/ Wer aber getaufft iſt/ der hat nicht allein das wort/ das die ſuͤndt vmb Chriſtus
willen allein/ vergeben werd/ ſunder er hat auch das wort darzu/ das jm ſein ſuͤndt durch Chriſtum verziehen ſein/ den̄ er
reynigt jn durch waſſerbad im wort/ wie Paulus ſpricht/ Dar=
F319-005r,15 umb wirt auch in der tauff gemacht ein pund eins gut=

F319-005r,16 ten gewiſſens/ wie Petrus ſagt/ Dan̄ da verpindt ſich Gott mit vns/ die ſuͤndt ſol vergeben ſein/ ſo
haben wir dann nicht mer ein boͤß gewiſſen/ das durch die ſuͤndt vnruͤwig vnd engſtig gemacht werde/ weyl ſie verge=
F319-005r,17 ben iſt. Alſo iſt die Tauff ein predig/ darinn Gott ſtil=
F319-005r,18 ſchweygend mit dem werck/ vnnd warer that kundt
F319-005r,19 macht vnd anzeygt/ das er vns/ vns/ die ſuͤndt verzey=
F319-005r,20 he/ darumb ſpricht er/ Wer glaubt/ verſtehe/ das war ſey/ was man von vnſer ſuͤndt/ vnnd Chriſtus
gnade predigt/ vnnd taufft wirt/ das iſt/ nimpt den pund an/ darinn ſich Got mit einem yeden in ſunderheit verpind das
er jme dieſelben gnad/ guͤnne/ vermein/ vnnd gebe/ der wird ſelig/ glaubt er aber nicht/ das die predig war ſey/ oder
glaubt nicht/ das jm Gott/ was er ſich in der tauff gegen jm verpunden hab/ halten werd/ ſo wirt er gewißlich verdampt/
dan̄ es muß beydes geglaubt ſein vnnd kan doch keins geglaubt werden/ es werde dann von Gott/ durch ſein wort/ vns
verkuͤndigt vnnd zuge=
F319-005r,21 eygnet/ dann wo gottes wort nicht iſt/ da kan warlich auch kein glaube ſein/ ſunder eytel vnbeſtendi-
ger fleiſch
F319-005r,22 licher won/ Darumb ſicht man wol/ wie farlich es vmb die ſteet/ die ſo ſchnell dahinplatſchen/ wann
ſie et=
F319-005r,23 was troͤſtlichs von Gott hoͤren ſagen/ laſſen ſie ſich vor groſſem gern woͤllen haben/ beduͤnckē/ ſie
habens ſchon erwartten nicht biß jnen Gott eyn gewieß wort/ oder werck ſchicket/ dardurch ſie ſeines willens/ das ſie ſich
ſolcher ding moͤchten annemen/ gewiß wuͤrden/ vnnd wann ſie die ſchon haben/ ſehen ſie nicht drauff/ empfin
F319-005r,24 den nicht/ das ſie jr in der not werden beduͤrffen/ dar=
F319-005r,25 umb gauckeln ſie mit/ wiſſen nicht warfuͤr ſie es ſollen halten. Daher kumpts/ das die tauff den
ſchwirmern nichts anders ſein muß/ dann ein zeychen/ darbey vnſer nachpawrn ſollen erkennen/ das wir Chriſten ſein
ſol=
F319-005r,26 len/ Vnd das Abentmal ein guter mut/ darbey ein mal an Chriſtum gedencke/ ſo doch die tauff ein
gewiß an zeygen iſt/ das vnns Gott vnſer ſuͤndt/ vmb Chriſtus todt willen/ vergeben hab/ vnnd darzu/ durch das ley=
F319-005r,27 den vn̄ ſterben Chriſti/ darein wir eingeleybt/ vn-darin wir auch ſterben werden/ die ſuͤndt auß
vnſerm fleiſch außreuͤtten/ vnd jr ein endt machen wil/ zun Roͤme. vj. Vnnd das Abentmall des Herrn/ ein gewiß
anzeygen/ das Chriſtus vnſer gerechtigkeyt vnd leben in vns ſein vnd bleyben/ vnd als ein hymeliſche ſpeyß vnſer ſeelen/
bey ewigem leben erhalten wil/ das wir in jm leben vn̄ bleyben/ des wirt vns aber eygentlich/ ein ſtuͤck prots/ vnnd ein
trunck weins nicht gewiß machen/ es muß et=
F319-005r,28 was hoͤhers da ſein/ nemlich/ wie das wort Chriſti lau
F319-005v,01 tet ć daruon ein ander mal/ Wie ſich nun die ſchwir=
F319-005v,02 mer/ gottes guͤtter vnd reychthumb annemen/ ee er ſie es heyſt/ oder ia/ ee ſie die zeychen/ dardurch
er jns zuey=
F319-005v,03 gent/ verſtehen/ allein auß jren ſchnellen/ vermeſſen koͤ=
F319-005v,04 pffen/ on grund vnd on glauben/ Alſo iſt auch zubeſor=
F319-005v,05 gen/ wann es an das treffen gee/ ſie werdens vil leycht=
F319-005v,06 licher wider laſſen faren/ dann ſie es ye angenum̄en ha=
F319-005v,07 ben. Ein rechter Chriſt aber/ geet nicht ein trit fuͤrſich/ er ſehe dann vor gottes wort/ den ewigen
felß/ darauff er moͤge beſteen/ So gehoͤrt nun einem Chriſten zu/ das er ſein ſuͤndt erkenn/ vnd bekenne/ ſo verzeyhet jms
Got durch den tod Chriſti/ Es gehoͤret jm auch zu/ das ers haſſe/ vnd von grund ſeines hert zen begere/ jr zu wider=
F319-005v,08 ſteen vnnd ledig zu werden/ alſo/ das er auch/ ſo es nicht anderſt ſein kan/ gern darumb woͤl ſterben/
das iſt die recht puſſe. So macht jn Gott durch leyden vnd ſter=
F319-005v,09 ben Chriſti/ darein er durch die tauff gepflant zt iſt/ dar
F319-005v,10 inn er auch ſeligklich ſterben wirt/ der ſuͤnden frey/ vnd des alles wirt jm in der tauff zugeſagt/
Darumb ſihet man wie das leyden Chriſti zwen nut z thut/ gleich wie die ſuͤndt zwen ſcheden/ Zum erſten vnterwirfft
vnns die ſuͤnde den zorn gottes/ Dargegen iſt Chriſtus am creuͤt z ein opffer/ das wider verſoͤnet/ Zm andern/ ver=
F319-005v,11 derbt die ſuͤndt die natur/ das weder an leyb noch an ſeele kein frid iſt/ weyl die ſuͤndt in vns
herrſchet/ dar=
F319-005v,12 gegen aber/ iſt das leyden Chriſti ein exempel vnd ert z=
F319-005v,13 ney/ wer leydet vnd ſtirbt in Chriſto/ der wirt rechtfer=
F319-005v,14 tig von ſuͤnden. Das alles gibt vnd wuͤrckt Got durch die tauff des waſſers/ vnd wann wirs glauben/
greifft er von ſtundt an weyter/ vnd geuͤſt ſeinen heiligen geiſt vber vns/ das wir nicht allein mit waſſer/ ſunder auch mit
geyſt vnd fewer getaufft/ vnd alſo gant z new ge=
F319-005v,15 bornſeyen/ Darumb der heylig Paulus zum Tito am iij. die tauff ein bad der widergeburt nennet/
dann der leib empfahet das waſſer/ dardurch vns Got im wort vō ſuͤnden reynigt/ Aber der glaub empfahet das wort vnd
jm wort den heyligen geyſt/ vnd erlangen alſo die newen geburt/ von der Chriſtus zu Nicodemo redet/ vnd ſpricht Iohan.
am. iij. Es ſey dann/ das einer wi=
F319-005v,16 derumb geborn werd/ auß waſſer vnnd geyſt/ mag er nicht in das hymelreych geen. Doch iſt wol vn̄

fleyſſig zu mercken/ das der getaufft etwo ſo rechtgeſchaffen im glauben iſt/ das er von ſtundt an nach der waſſer
F319-005v,17 tauff/ auch mit dem heyligen geyſt getaufft wird/ als da Paulus Actorum am. xix. etliche glaubige
tauffet/ vnd jnen die hendt auffleget/ kam alsbald der heylig geyſt auff ſie/ vnd redten mit zungen/ vn̄ weiſſagten. ć Etwo
aber mag der getaufft ſo ſchwach im glauben ſein/ das die tauff des geyſts noch lang verzogen wirt/ Dan̄ es iſt nit ein ding
etliche gaben des heyligen geyſts haben/ vnd mit dem heyligen geyſt getaufft vnd gant z durchgoſſen ſein/ wie dann eben
den Apoſteln vnd juͤn=
F319-005v,18 gern Chriſti allen geſchahe/ die im erſten jar ſeiner pre=
F319-005v,19 dig getaufft/ vnd vber jar vnd tag/ nemlich nach ſeiner hymelfart/ erſt mit dem heyligen geyſt
getaufft wur=
F319-005v,20 den/ gleich wie wir auch die lere Chriſti/ offt lang zu=
F319-005v,21 uor hoͤren/ ee dann wir die krafft vnnd frucht derſelben entpfinden/ dann ſie ſtecketen ymmer tieff
im vnglan=
F319-005v,22 ben/ wie man allenthalben im Euangelio hoͤret/ Aber Chriſtus helt ſein pundt/ in der tauff gemacht/
nichts
F319-005v,23 deſterweniger/ man darff auch niemand zur zeyt wan̄ er recht glaubig wirt/ darumb von newem
widertauf
F319-005v,24 fen/ wie auch der Apoſtel keiner widergetaufft iſt/ dan̄ wann vnnd Gott etwas zuſagt/ widerruͤffts ers
dar=
F319-005v,25 umb nicht/ wann wir gleich nicht von ſtundt an glau=
F319-005v,26 ben koͤnnen/ ſunder tregt vnd ſterckt vnſer ſchwacheyt biß wir ſtarck werden/ wie er auch ſeinen
juͤngern ge=
F319-005v,27 thon hat. Darumb ſollen wir die wort wol zu hert zen nemen/ vnd vnſernn glauben teglich daran
vnnd dar=
F319-005v,28 mit vben vnd ſtercken/ biß wir doch einmal darinn be=
F319-006r,01 ſtendig werden/ nemlich diſe/ Wer glaubt vnnd taufft wird/ der wirt ſelig/ wer getaufft iſt hat
Chriſtum an gezogen/ Wir ſind durch die tauff mit jm zu gleychem todt gepflant zt/ er hat vnns gereynigt im waſſerbad
durchs wort/ vnnd das waſſer macht vnns ſelig in der tauff/ nicht durchs abwaſchen des vnflats/ ſunder der pund des
gutten gewiſſens mit Gott ć. Dann es Sein eytel lauter krefftige lebendige vnd ware wort der goͤt=
F319-006r,02 lichen maieſtat/ koͤnnen nicht liegen noch triegen/ ſun=
F319-006r,03 der muß ia ſein/ obs gleich alle welt nicht begreyffen koͤndt/ dann vnſer vnglaub macht gottes
warheyt nit zur luͤgen/ wie Paulus zun Roͤmern anzeigt/ darumb darff ſich niemand bekuͤm̄ern noch vil diſputiern wie es
zugee/ das wir durch ein ſichtlich empfintlich waſ=
F319-006r,04 ſer ſollen von ſuͤnden gereinigt vndin den todt Chriſti eingeleybt werden/ gottes wort vnnd wil ſein
mechtig genug/ das ſie es moͤgen außrichten/ vnnd keret euch nichts an die ſchwirmer/ die da ſagen/ es ſeyen nuͤr zeich
F319-006r,05 en/ die da bedeuͤtten/ das wir gereinigt ſollen werden/ Dann wann das were/ muͤſten die oberzelten
ſpruͤch al
F319-006r,06 le falſch vnnd erlogen ſein/ das woͤlle aber Gott nicht/ ſunder es ſein eytel koͤſtliche grund vnſers
glaubens vn̄ ein vberſchwencklicher troſt vnſer erſchrocken gewiſ=
F319-006r,07 ſen/ Dann wann Gott etwas thun will/ ſo ligt nicht dran was er fuͤr ein werckzeuͤg darzu nimbt/ dann
es ligt gar nichts am werckzeuͤg/ ſunder alles am werck=
F319-006r,08 meiſter/ der kan thun vnnd außrichten was er wil/ wa
F319-006r,09 mit er wil/ Er kundt vns auch wol on waſſer von ſuͤn=
F319-006r,10 den reinigen/ vndin Chriſtus todt einleyben/ er nimpt aber fuͤrnemlich darumb waſſer darzu/ das wir
koͤn=
F319-006r,11 nen wiſſen/ wann/ wo/ vnd wen er von ſuͤnden reinigt/ vnnd in Chriſtum einleybet/ wers nicht
glaubt/ wirdt vmb ſeines vnglaubens willen verdampt/ Vnd zwar wann die vernunfft hie auch wolt zuuil wit zig ſein/ het
ſie vil mer zu wundern vnd zuſpotten in der tauff/ dan̄ im Abentmal des herrn dan̄ muͤglicher iſts/ das Chri=
F319-006r,12 ſtus weſentlich vnd warhafftig bey allen ſeinen Chri=
F319-006r,13 ſten ſey/ dann das der todt Chriſti/ ſol bey einer yeden tauff ſein/ vnd vber den getaufften außgoſſen
vnnd er darein verleybet werden/ Sinteinmal Chriſtus lebt/ vnd der todt/ vnſers bedunckens fuͤr ſich ſelbs kein ſun=
F319-006r,14 dere creatur iſt/ wir aber glauben gottes wort/ vnd nit vnſer vernunfft/ Die aber ſolche ding mit
der vernunft woͤllen meſſen/ den ſol ſo vil zu meſſen werden/ biß ſie gar erblinden/ wie Salomon ſagt/ wer der goͤtlichen
maieſtat zuuil nachforſcht/ der wirt mit herrligkeyt zu boden geſtoſſen/ vnterdruͤckt/ vnd gar vbertaubet wer=
F319-006r,15 den. von der widertauffer lere. Nun wir von der rechten tauff gehoͤrt/ woͤllen wir auch der widertauffer
lere/ nicht wie das gemein ge=
F319-006r,16 ſchrey anzeygt/ ſunder nuͤr ſo vil wir mit warheyt jrer eygnen bekantnus erfaren haben/ erzelen/ vnnd
was ſie fuͤr mangel/ jrrthumb/ luͤgen/ vnd gotsleſterung in ſich halt/ auff decken. Zum erſten ſagen ſie/ Ein Chriſt muͤſſe
in die fußſtapffen Chriſti tretten/ vnd ſeinem vn̄ ſeiner Apoſtel exempel nachfolgen/ was er gethon hab das ers auch thue/

was er gelaſſen hab/ das ers auch laſſe. Zum andern ſagen ſie/ Chriſtus vnd ſeine Apo
F319-006r,17 ſteln/ haben kein kindt getaufft/ auch zu tauffen nicht beuolhen/ Darumb ſol kein Chriſt kein kind
tauffen. Zum dritten ſagen ſie/ Die kinder haben kein vernunfft koͤnnen nicht glauben/ darumb ſol man ſie nit tauffen.
Zum vierdten ſagen ſie/ Die kinder werden nit nach gottes ordnung getaufft/ dieweyl man ſie nicht vor den glauben lere/
Darumb muß man ſie anderſt tauffen/ Nemlich dieweyl Chriſtus ſpreche/ Gehet hin vnd le=
F319-006r,18 rent alle voͤlcker/ tauffend ſie/ vn̄ wer glaubt vn̄ taufft wirdt der wirdt ſelig. So muſſe von noͤtten die
lere vn̄ der glaube vor außgericht werden/ es konn ein weyl kein tauff ſein. Zum fuͤnfften/ Wann man ſie fraget/ wann
einer auß jrer Bruderſchafft/ ein lange zeyt eyn vnordenig leben fuͤret/ vnd keme dann vn̄ entſchuldiget ſich/ er het nicht
glaubt da ſie jn getaufft hettenn/ ſunder auß lauterm mutwillen vnnd verzweyfeltem gemuͤt ſich Tauffen laſſen/ Nun aber
glaubet er von hert zen/ vnnd bette jn wider anzunemen/ ob ſie jn widertauffen wolten/ die=
F319-006r,19 weyl er bekennet er hette nicht glaubt/ da ſie vormals getaufft hetten. Antwortten ſie beſtendigklich/
Nein/ es were gnug/ das er vor taufft were/ dann Paulus ſpricht/ Es ſey nuͤr ein Chriſtus vn̄ ein tauff. Zum ſechſten ſagen
ſie/ Wir prauchen den pan nicht/ darumb ſeyen wir nit die rechte gemein gottes/ haben auch gottes wort nit recht. Zum
ſiebendē/ Wan̄ man zeuͤgnus der ſchrifft vber jr lere fodert/ ſagen ſie/ Das ſey jr gewiſte zeuͤgnus/ das ſie andere menſchen
ſeyen worden/ ſobald ſie ſich widertauffen haben laſſen/ ſeyen ſenfftmuͤtig/ meſſig/ gotsfoͤrchtig/ ſchweren/ ſpielen/ huren
nym̄er/ wie vor/ lauffen nit in die Wirtsheuͤſer/ vnd ſauffen ſich nym̄er vol/ vnd iſt des ruͤmens vnnd eygens lobs ſo vil/
das es in der warheyt kein menſch glauben kan/ er hoͤre es den̄ ſelbs/ Dargegen fragenn ſie dann auffs aller vnuer=
F319-006r,20 ſchembteſt/ man ſol jn doch einicherley frucht des Euā=
F319-006r,21 gelions bey vns zeygen/ vnd wan̄ man ſie fraget/ was vnns dann mangel/ ſagen ſie dann von denen
perſonen vnd jren laſtern die nicht allein das Euangelion nicht annemen/ ſunder auch verfolgen/ meinen alſo/ ſie woͤl=
F319-006r,22 len vnnſer leere mit frembder leuͤt ſuͤnde beſudelnn/ die doch zu diſer lere ſich nicht bekennen/ noch
ſie annemen. Zum achten ſagen ſie. Es ſol kein Prediger an key=
F319-006r,23 nem ort bleiben/ ſunder ym̄er hin vn̄ wider ziehen/ wie die Apoſtel gethan haben. Zum neuͤndten
ſagenn ſie. Chriſtus hab an ſeinem Abentmal ſeinen Iuͤngern ſchlecht prot vn̄ wein geben/ halten Doctor Carolſtats
meynung/ die er doch ſelbſt vngewiß erkent vnnd widerruͤfft hat/ verſpotten auch des Zwingliß vnd Oecalampadis
meinung als laut=
F319-006r,24 ter treuͤme. Zum zehenden ſagen ſie. Keyn Chriſten ſollen kein weltliche Oberkeyt haben/ noch
andrer leuͤt Obrigkeit ſein/ warumb aber/ haben wir von jnen ſelbſt nicht moͤ
F319-006r,25 gen erfaren. Zum aylfften ſagen ſie. Es werden alle gotloſe men
F319-006r,26 ſchen die hie im gotloſem weſen abſterbenn/ in jhener welt noch ſelig. Etliche vndter jnen ſagenn/
es werde auch der teuͤffel noch ſelig. Etlich aber ſagenn/ es ſey kein ander teuͤffel/ dann die ſuͤndt vnd boͤſen begierd vn̄
neygung des menſchen. Zum zwoͤlfften geben ſie fuͤr/ der Iuͤngſte tag werd bald kummen. Da werden ſie vnd jre geſellen
dann alle gotloſe zu tod ſchlagen/ vn̄ dan̄ alſo die Erden beſit zen vnd nit ſterben. ć Das iſt vngeuerlich jre leer/ ſo vil wir
von jnen ſelbs habē moͤgen erfaren/ Vn̄ wiewol wir nicht zweyffeln/ es wird manchem frum̄en guthert zigen Chriſtenmen=
F319-006r,27 ſchen ſchwerlich zuglauben ſein/ das ſolche loſe/ lame/ leichtfertige geſchwet z vn̄ faule boſſen/ ſollen
von ſolch=
F319-006v,01 en Winckelpredigern/ ſo trut zlich vn̄ kuͤnlich außgoſſen werden/ darzu ſchuler finden die ſolche
blindtheyt/ luͤ=
F319-006v,02 gen vnd leſterung fuͤr gottes wort vn̄ Chriſtliche leere annemen. So haben wir es dannoch nicht von
den ſchlechtiſten auß jnen/ ſunder von den hohen treffen=
F319-006v,03 lichen geyſtern/ die weder von jnen ſelbs/ noch von jren ſchulern nymermer genug koͤnnen gelobt
werden. Vn̄ habens alſo/ da wir das yederman/ wo es not iſt/ rech
F319-006v,04 nung koͤnnen geben/ das wir nichts daruon oder dar=
F319-006v,05 zu thun. Widerlegung alle widertauffe=
F319-006v,06 riſchen lere/ ſo droben kürt z=
F319-006v,07 lich erzelet iſt. Erſtlich/ Dieweyl vns der heylig Paulus trewlich warnet/ vnnd ſpricht. ij. Corinth. xj.
Die falſchen Apo=
F319-006v,08 ſteln vnnd truͤgliche arbeyter/ verſtellen ſich als weren ſie Chriſtus Apoſteln/ vnnd das iſt auch kein
wunder/ dann er ſelbs der teuͤffel verſtellet ſich zu einem Engel des liechts. Darum̄ iſts nicht ein groſſes/ ob ſich gleich
ſeine diener verſtellen/ zu dienern der predig von der ge=
F319-006v,09 rechtigkeit ć So ſolten wir ia billich ſo fuͤrſichtig ſein das wann ſich der Satan fuͤr ein Engel des
liechts/ und ſeine Apoſteln fuͤr Prediger der gerechtigkeyt fuͤr geben/ das wirs mercken/ vrteyln/ vnd auff decken kuͤn=
F319-006v,10 nen. Wieuil mer ſollen wir billich das mercken/ dieweil er das liecht fleuͤcht/ vnd alle ſeine Apoſteln
nuͤr in den winckeln jr gifft außgieſſen/ darzu nuͤr bey den aller
F319-006v,11 einfeltigſten? Sollen wir nicht billich den ſpruch Chri
F319-006v,12 ſti als ein guten getrewen harniſch fuͤr vns nemen/ den er Iohan. am. iij. ſagt vnnd ſpricht. Wer
args thut/ der haſſet das liecht/ vnnd kumpt nicht an das liecht/ auff das ſeine werck nicht geſtrafft werden/ Wer aber
die warheit thut/ der kumpt an das liecht/ das ſeine werck offenbar werden/ dann ſie ſein inn Gott gethon? Iſts nicht

offenbar? das die Widertauffer nicht allein jrer perſon halben das liecht ſcheuͤhen/ ſunder auch jrer le=
F319-006v,13 re halben/ dieweyl wir ſo mit groſſer muͤhe jr nach forſchen/ vnd dannoch nicht gar erforſchen
moͤgen/ Ia es iſt wiſſenlich vnd beweyßlich/ das jre lerer der ſach eins ſein worden/ auch jren ſchulern/ die ſich widertauf
F319-006v,14 fen laſſen/ jre lere nicht bald zuuertrawen oder gar zuer
F319-006v,15 oͤffnen/ Leren vnnd handeln ſie recht/ warumb kum̄en ſie nit an das liecht? Sprechen ſie/ man
verfolget vns. Antwort. Die Apoſeln ſein auch verfolget worden/ ha
F319-006v,16 ben ſich aber nicht in die winckel verkrochen/ ſunder al=
F319-006v,17 weg frey offentlich am liecht gelert/ das freuͤnd vnnd feinde kunten wiſſen was ſie lereten/ vnd das
jn naͤher ſol zu hert zen gehen/ wir ſelbs ſein ehe verfolgt dann ſie/ haben dannoch alles frey offenlich am liecht gehan=
F319-006v,18 delt/ eintweder mit freyer offner predig an gewoͤnlich=
F319-006v,19 en ortten/ oder mit freyer offner ſchriffte im druck vn=
F319-006v,20 ter vnſerm namen außgangen/ Das kan nit ein guter geyſt ſein der alſo das liecht ſcheuͤhet/ oder
Chriſtus muß liegen/ Chriſtus aber kan nicht liegen/ Darumb muͤſſen diſes geiſts werck boͤß ſein/ dieweil ſie das liecht nit
leyden kuͤnnen/ Wolan wir woͤllen jn das ſchencken als den ſchwachen/ das ſie jrer perſon halben gern ver=
F319-006v,21 porgen ſein/ Warumb laſſen ſie jr leer nit durch ſchrifft an tag kummen? Iſts nicht nuͤt zlich? Haben
doch die Apoſteln vnd Propheten auch jr leere geſchriben/ oder wils niemand druͤcken? Was iſt ye ſo gut oder ſo boͤſe
geweſt/ das zu diſen zeyten nicht ein Druͤcker/ vnnd vil kauffer fuͤnde? Ia was iſt das/ ſo ſie es beſchriben ha=
F319-006v,22 ben/ vnd darumb gepeten werden/ woͤllen ſie es nuͤr nit ſehen laſſen/ wil geſchweygen das ſie es
ſolten mitteyln wie vns newlich begegnet iſt/ Heiſt das nicht das liecht geflohen/ vnd ſich ſchuldig geben? Wie aber/ ſo
es von jm ſelbs wil außprechen/ vnd on jren danck jr torheyt yederman wil offenbar werden/ das ſie es mit verpuͤnd
F319-006v,23 nuſſen vnterſteen zu hindern? welche ein verzagt vnd verzweyffelt gewiſſen muß das ſein? wil
ſchweygen wie Iohannes hut jr fuͤrnembſter lerer hat ein endt ge
F319-006v,24 num̄en/ on zweyffel das er hat beſorgt/ er muß das ge=
F319-006v,25 heymnus gar oͤffnen/ Was recht vnnd warheyt iſt/ kumpt von jm ſelbs an das liecht vnd wil geſehen
ſein/ darumb das es auß Gott iſt/ Was aber in der finſter
F319-006v,26 nus wil bleiben/ muß gewißlich vom fuͤrſten der finſter
F319-006v,27 nus herkum̄en/ wann wir nun auß diſem klaren ſpruch Chriſti/ die leere der finſternus nicht
erkennen/ wann wolten wir dan̄ den teuͤffel kennen/ ſo er ſich in ein En=
F319-006v,28 gel des liechts verſtellet? Darumb laſſe ſich Chriſtum warnen/ wer die warheyt lieb hat/ wer aber
yein der finſternus wil ſein/ der fare ymmer hin. Weyter/ Dieweyl der heylig Paulus zun Roͤmern am. x. ſpricht/ Wie
ſoͤllen ſie predigen wann ſie nicht ge=
F319-007r,01 ſandt werden? Wolten wir auch geren wiſſen/ von wem doch die predig vom Widertauff außgeſandt/
oder von wem die Widertauffer anfengklich berueffen ſeyen? Aller berueff/ forderung/ vnd ſendung/ iſt eintwe=
F319-007r,02 der von Gott oder von den menſchen/ Von menſchen iſt es jnen nicht beuolhen/ das kan ein kind
wol verſte=
F319-007r,03 hen/ dann kein menſch kan prediger berueffen/ etwas newes zu leern/ ſunder allein das wort gottes/
ſo vor=
F319-007r,04 hin geoffenbart vnd genugſam beweyſt iſt/ zuhandha
F319-007r,05 ben. Woͤllen ſie aber ſagen/ Gott hab es jnen von hy=
F319-007r,06 mel beuolhen/ ſo muͤſſen ſie es mit zeychen vnd wunder
F319-007r,07 wercken beweyſen/ wie vorhin alweg ye von anfang der welt her/ vnter gottes volck der prauch iſt
geweſt/ das werden ſie aber wol laſſen/ Was wirt nun anders drauß volgen/ dan̄ das Gott von jnen auch ſagen wirt wie von
den falſchen Propheten/ Ieremie am. xxiij. Ir ſolt nicht hoͤren die Propheten/ die euch betriegen/ ſie ſa
F319-007r,09 gen von einer offenbarung/ auß jrem eygen hert zen er=
F319-007r,10 dicht/ vnnd nicht auß dem mundt des Herrn/ Ich hab ſie nicht außgeſchickt/ vnnd ſie lieffen/ ich
redt nichts mit jn vnnd ſie weyſſageten/ Iohannes hut hat zwar auch fuͤrgeben/ Es hab jms Gott durch ein Engel be=
F319-007r,11 uolhen/ aber es mangelt am warzeychen/ darzu bewey
F319-007r,12 ſet ſein endt( dan̄ man ſagt er hab ſich zu Augſpurg im gefengknus ſelbs vmbs leben pracht) das er
eintwe=
F319-007r,13 der vom teuͤffel betrogen iſt/ oder aber/ mit bedachtem mut annder leuͤt betriegen hat woͤllenn/ Es
ſol in einer Chriſtenlichen gemein/ ſich niemand des allergering=
F319-007r,14 ſten ampts on berueff vnterſteen/ vnnd ſie vntterſteen ſich des allerhoͤchſten/ nemlich des Apoſte-
lampts/ dar=
F319-007r,15 zu einer leere/ die vor nit durch heylige ſchrifft gegruͤndt iſt/ vnd haben weder berueff noch zeuͤgnus/
wer kan jn dann glauben? Das allerpeſt/ das an jr leer gefunden wirdt/ iſt das ſie ſagen/ Man ſol inn die fußſtapffen Chriſti
tretten/ vnnd der exempel ſeines lebens vnnd ſeyner Apoſteln nachfolgen/ Wann mans aber bey dem liecht beſicht/ ſo
mißbrauchen ſie die wort auff das allergrewlichſt/ alſo/ das man kaum ein groͤſſere verfuͤrung erdencken kuͤndt/ dann
dieſes jr fuͤrgebenn/ Wann es nach jrem verſtand genummen wirdt/ ſogar muß jnn auch was gut iſt vnter den henden zu

gifft werden/ dann ſie ſe=
F319-007r,16 hen nicht auff die lere Chriſti vnd ſeiner Apoſteln/ ſun=
F319-007r,17 der allein auffs leben vnnd die werck/ woͤllen on allen vnterſchied/ was Chriſtus vnnd die Apoſteln
gethun/ oder nicht gethun haben/ das muͤſſen wir auch eben al=
F319-007r,18 ſo thun/ das iſt aber falſch/ Sunder wir ſollen vns der lere halten/ was Chriſtus vnnd die Apoſteln
verpoten haben/ das ſol vns verpoten ſein/ vn̄ vermiden werden. Was ſie beuolhen haben/ ſollen wir vor augen haltenn vn̄
außrichten/ Was ſie aber weder gepotē noch verpo=
F319-007r,19 ten/ ſunder frey gelaſſen haben/ das ſollen wir auch frey behalten/ vnnd vns niemand kein ſuͤndt
darauß laſſen machen/ wir thuns oder laſſens/ wie vns Paulus zun Galatern am. v. leret/ Wir ſollen beſteen in der freyheit
damit vns Chriſtus befreyet habe/ Dan̄ ſo wir durch Chriſtum der maſſen vom geſet z/ das doch Gott geben hat/ frey ſein
worden/ das alle die das geſet z/ woͤllen noͤ=
F319-007r,20 tig machen zuhalten/ von Chriſto ab ſein/ vnnd er jn kein nuͤt z mer iſt/ wievil mer werden die von
Chriſto abſein/ vnd er jn vnnuͤt z/ die das woͤllen noͤtig machen/ das Gott nie/ weder gepoten noch verpoten hat/ Wir ſein
ledig durch Chriſtum von vnſern ſuͤnden/ vnd von allem dem/ dardurch wir im geſet z nicht kundten recht
F319-007r,21 fertig werden/ ſpricht Paulus in Geſchichten am. xiij. Welche nun woͤllen noͤtig machen/ das Gott
nicht ge=
F319-007r,22 poten/ oder aber verpietē/ das Got nicht verpoten hat/ vber die wirdt gewißlich der fluch kum̄en/
den Gott durch den Ezechiel am. xiij. außſpricht/ alſo/ Wee den ć die lebendigſprechen die ſeelen/ die nicht leben/ das
iſt die rechthaiſſen/ das vor Gott ſuͤndt iſt/ vn̄ todtſprech=
F319-007r,23 en die ſeelen/ die nicht ſterben/ das iſt/ ſuͤndt vnnd gepot machen/ da keins iſt ć Wir aber ſollen
Chriſtus vnnd ſeiner Apoſtel leben/ nicht weyter fuͤr exempel annemen dann ſoweyt das wort oder die lere reycht/ Dan̄
Chri
F319-007r,24 ſtus iſt von einer Iunckfrawen geborn/ wer kan jms aber nach thun/ Er hat. xl. tag vn̄ nacht on alle
natuͤr=
F319-007r,25 liche ſpeiß in der wuͤſten gefaſt/ wer kan jms aber nach thun? Er iſt auff dem Meer gangen/ wer
kan jms aber nach thun? Er hat kauffer vnnd verkauffer mit gewalt auß dem Tempel geſchlagen/ das zympt aber nicht
einem yeden. Er hat reynigkeit gehalten/ das kan aber nicht yeder ć Er hat vil gethan/ das wir nit doͤrffen oder vermoͤgen/
auch vil gelaſſen/ das wir wol thun moͤgen/ zuzeyten auch muͤſſen. Darumb gilt es nit das man ſpreche/ das hat Chriſtus
gethan oder gelaſ=
F319-007r,26 ſen/ drumb muͤſſen wirs auch thun oder laſſen/ man muß vor beweyſen/ das ers vns auch zuthun
oder zu laſſen beuolhen hab/ vnd alsdann erſt/ ſein leben vnſer exempel ſein laſſen/ wie er ſich drein geſchickt hab/ das
wir vns auch alſo drein ſchicken. Das ſie aber ſagen/ Chriſtus vn̄ ſeine Apoſtel/ habē kein kind getaufft/ auch zu tauffen
nit beuolhē/ darum̄ ſol kein chriſt kein kind tauffen. Antwort. Das ſein eben ſo vil jrthumb vn̄ luͤgen/ ſo vil der wort
ſein/ Dan̄ zum allererſten. Woher wiſſen ſie/ das Chriſtus vnd ſeine Apoſtel kein kind getaufft haben? man bitte ſie das
mit eim einigen wort zubeweiſen/ ſie werdens aber nicht thun koͤnnen/ das wiſſen wir wol vnnd auff das allergewiſeſt/
Wann einer etwas ſagt ein andern zube
F319-007r,27 reden/ das nit war iſt/ ſo heyſt man jn ein luͤgner/ Der aber etwas ſagt/ ein anndern zubereden/ das
er doch ſelbs nicht weyß obs war iſt oder nicht/ vnd ſagts dan=
F319-007r,28 noch fuͤr ein gewiſe warheit/ der kan freylich nicht peſ=
F319-007r,29 ſer ſein/ Der teuͤffel aber iſt ein vater der luͤgen/ ſpricht Chriſtus/ ſo muͤſſen freylich diſe ſchwirmer
die ſolchs ſagen/ des teuͤffels Apoſteln ſein/ Chriſtus hat wol ſel=
F319-007v,01 beſt nicht getaufft/ ſunder ſeine juͤngern auß ſeinem be=
F319-007v,02 uelch/ Iohan. am iiij. Paulus aber hat das gant z hauß
F319-007v,03 geſind Stephana getaufft. j. Corinth. j. Des gleichen dem Kerckermeiſter vnd all ſein haußgeſind zu
Philip
F319-007v,04 pis in Macedonia/ Actuū am. xvj. Darzu ſpricht Pe=
F319-007v,05 trus in den Geſchichten am. ij. Thut buß/ vnnd laß ſich ein yetlicher tauffen auff den namen Chriſti
zur verge
F319-007v,06 bung der ſuͤndt/ ſo werd jr empfahen die gabe des hey=
F319-007v,07 ligen geyſts/ Dann ewer vnd ewrer kinder iſt diſe ver=
F319-007v,08 heyſſung/ vnd aller/ die jr ferr ſeyt/ das iſt/ die jr auch Heyden ſeyt ć Vnd wurden denſelben tag
hinzu than bey dreytauſent ſeelen/ Wer wil nun ſo kuͤn ſein/ das er ſage/ Es ſey vnter den dreytauſenden kein kind geweſt/
Dieweyl doch Petrus mit außgedruͤckten worttenn ſpricht/ Ewer vnnd ewrer kinder iſt diſe verheyſſung/ Oder wer kan
glauben/ das ſie alle guͤter ſolten gemein gehabt haben/ Wan̄ jre kinder/ als vntuͤchtig zum glau
F319-007v,09 ben/ wern außgeſchloſſen worden/ es wuͤrde ein yetlich=
F319-007v,10 er gedacht haben/ Ich muß etwas fuͤr meine kinder be=
F319-007v,11 halten/ dan̄ wer weyß/ ob ſie noch in diſe gemeinſchafft kum̄en/ oder angenum̄en werdē? Oder wer
wil ſo fre=

F319-007v,12 uel ſein/ das er vermeine/ Paulus habe vnter dem gan=
F319-007v,13 t zen haußgeſind Stephanas/ vnd dem gant zen hauß=
F319-007v,14 geſind des Kerckermeyſters kein kind gefunden? Der Satan wirdt freylich ſo kuͤn nicht ſein/ das er
ſage/ es ſeyen die kinder nicht getaufft worden/ Dann ſolte der heylig geyſt ſagen/ es were das gant z haußgeſind ge=
F319-007v,15 taufft/ ſo doch die kinder nicht getaufft weren/ vnd ſolt vnrecht ſein/ wan̄ man darfuͤrhielt/ ſie wern
getaufft/ ſo wuͤrde der heylig geyſt einer luͤgenn ſchuldig ſein/ darzu ein vrſach groſſes jrthumbs/ dieweyl er ſolt ge=
F319-007v,16 ſprochen haben/ Außgenum̄en die kinder/ vnd hats nit gethon/ das iſt aber vnchriſtlich zu gedencken.
Darzu iſts nicht muͤglich/ dieweyl die tauff an der beſchneydung ſtat/ den Chriſten iſt gegeben/ wie Pau=
F319-007v,17 lus bezeuͤget zun Coloß. am. ij. vnnd der Iuͤden kinder am achten tag haben muͤſſen beſchnitten
werden/ Das nicht etliche glaubige Iuͤdenn im Chriſtenthumb/ jre kinder auch zutauffen begert ſolten haben/ wie im Iu=
F319-007v,18 denthumb zubeſchneyden/ Solt es jnen dan̄ abgeſchla
F319-007v,19 gen ſein/ wuͤrd es gewißlich inn der ſchrifft mit ange=
F319-007v,20 henckter vrſach/ warumb es abgeſchlagen were/ ange=
F319-007v,21 zeygt ſein worden/ Dann es taug nicht/ das man ein ſol=
F319-007v,22 liche ſach/ die all tag fuͤrfallen kan/ vnnd doch vnrecht ſein ſol/ vnangezeygt laſſe/ vnnd nicht
daruor warne/ Darzu hat Chriſtus klar geſagt/ Taufft alle voͤlcker/ hat weder junk noch alt außgenum̄en/ Vnd Paulus zun
Galatern/ Wievil ewer getaufft ſein/ haben Chri=
F319-007v,23 ſtum angezogen. Vnnd zun Roͤmern/ Alle die wir inn Chriſtum getaufft ſein/ die ſeind inn ſein todt
getaufft/ nympt nichts auß/ weder kinder noch vnnerſtendige/ ſolte man dann die kinder nit auch tauffen/ het er muͤſ=
F319-007v,24 ſen ſagen/ außgenum̄en die kinder/ dan̄ derſelben tauff hat nicht krafft/ darumb/ ſein ſie nicht in
den todt Chri
F319-007v,25 ſti eingeleybt/ Er nymbt aber die kinder nicht auß/ dan̄ er iſt kein ſchwirmer/ ſunder ein recht-
geſchaffner Apo=
F319-007v,26 ſtel Chriſti. So iſt ye/ wie Petrus ſagt/ die tauff durch die ſindfluß bedeuͤt/ vnnd wie Paulus ſagt/
Sind die vaͤter alle vnter der wolcken vnd durchs meer gangen vnd alſo in Moiſen taufft worden/ Sind nun die kin=
F319-007v,27 der in der ſindfluß ertruncken/ warumb ſolten ſie nicht auch getaufft werden/ ſo die ſindfluß die
tauff bedeuͤt hat? Vnd ſein die kinder vnter der wolcken geweſt/ vn̄ durchs meer gangen/ warumb ſolten ſie nicht auch
der tauff teilhafftig ſein/ die durch jhenes bedeuͤt iſt? Solt der kinder tauff vnrecht ſein/ ſo het auch in der ſindfluß kein
kind muͤſſen ertrincken/ vn̄ im außgang von Egy=
F319-007v,28 pten/ kein kind vnter der wolcken geweſt/ noch durchs meer gangen ſein/ es iſt aber vil anderſt
zugangen. Dar
F319-008r,01 auß findt ſich vngezweyffelt vnd vnwiderſprechlich/ das die Apoſtel die kinder zu tauffen nicht
geweret/ ia auch selbs getaufft haben. Zum andern/ Iſts noch vnuerſchembter/ das ſie ſa=
F319-008r,02 gen/ Es ſey nicht beuolhen/ das man kinder ſol tauffen Dann wann man ſie fraget/ wie ſie es wiſſen/
koͤnnen ſie nichts anzeygē/ ſo ſteet dargegen der beuelch/ Tauff alle voͤlcker/ ſein die kinder nicht außgeſchloſſen/ Vnnd
das noch vil mer iſt/ dieweyl die tauff an der beſchney=
F319-008r,03 dung ſtat ſteet/ vnnd die beſchneydung der kinder am achten tag/ nicht allein zugelaſſen/ ſunder auff
das al=
F319-008r,04 lerſtrengeſt gepoten iſt/ vnd das ſelbig gepot niergent widerruͤfft/ So muſſe gewißlich der kinder
tauff/ ſo recht/ gut/ krefftig vnd wolgefellig ſein vor Gott dem herrn/ als der kinder beſchneydung/ Dan̄ es iſt vnmuͤg
F319-008r,05 lich/ das Got ein ding gepiete das vnrecht ſey/ oder vn=
F319-008r,06 recht werde/ Das es aber im newen teſtament/ welchs alters man die leuͤt tauffen ſol/ nicht mit
außgedruͤck=
F319-008r,07 ten worten gepoten iſt/ wie im alten/ kumpt daher/ das wir im newen Teſtament kein gepot oder
geſet z/ auff euͤſſerliche zeyt/ ſtat/ vnd werck muͤſſen haben/ das vn=
F319-008r,08 ſer gewiſſen bey einer ſuͤnde treyb vnd zwing/ on allein das einig gepot der liebe/ Vnd ſo die liebe
erfordert das man die kinder tauffe/ ſo iſt warlich die kinder zu tauf=
F319-008r,09 fen/ auffs allerhoͤchſt gepoten/ Die liebe aber forderts/ dann ſie ſein in ſuͤnden geborn/ wie Dauid im.
lj. Pſalm auch bekenndt/ darumb doͤrffen ſie der widergeburt durch waſſer vnnd geyſt/ ſie muͤſſen auch ſterben/ dar=
F319-008r,10 umb doͤrffen ſie in todt Chriſti eingeleybt werden/ dan̄ wer auſſerhalb des tods Chriſti ſtirbt/ der
ſtirbt vnſe=
F319-008r,11 ligklich/ Sie koͤnnen glauben vnnd den heyligen geyſt empfangen/ wie Ieremias der Prophet/ vnnd
Iohan=
F319-008r,12 nes der tauffer/ ſie koͤnnen im reych gottes ſein wie die kindlein/ die der herr ſegnet vnd ſprach/ Der
ſolchen iſt das reych der hymel/ Wann ſie nun des reychs/ Worts/ vnnd geyſts gottes koͤnnen teylhafftig ſein/ warumb
ſolten ſie nit auch der ſicherheyt des punds teylhafftig koͤnnen ſein? gibt jn Gott das/ darumb wir getaufft werden/
warumb ſolt man ſie nicht tauffen? Dieweyl ſie dann der hohen ding aller vehig ſein/ erfordert war
F319-008r,13 lich die lieb/ das man nichts an jn ſpar/ noch verziehe/ auß allem dem das Chriſtus zuthun beuolhen

hat/ ſun=
F319-008r,14 der alles auffs erſt/ ſo ym̄er muͤglich iſt außrichte/ Dar
F319-008r,15 umb iſt die kindertauff gepoten/ dan̄ die lieb iſt gepotē. Auffs allervnuerſchembteſt aber kum̄en ſie
mit jrer ſchlußred/ Die Chriſten ſollen kein kindt tauffen/ Dann wann es gleych war were/ das es Chriſtus vnnd ſeine
Apoſteln weder beuolhen noch gethan hetten/ der doch keines mag mit warheyt vnnd grund geſagt werden/ So wirdt
dannoch garnicht drauß volgenn/ das kin=
F319-008r,16 der tauffen vnrecht oder vnnuͤt z were? Sunder wir ſchlieſſen mechtigklich wider ſie alſo/ Chriſtus
hat der kindertauff nicht verpoten/ darumb iſt er frey/ vnd wir haben fug vnd recht vor Gott vnd der welt/ die kinder
zu tauffen/ wan̄ es vns gefelt/ Wider die ſchlußred ſol der Satan mit all ſeinen winckelſchwirmern nicht ein wort auff
bringen/ das wiß wir gewißlich/ Vnnd wann wir gleich ſunſt kein andern grund hetten/ ſo we
F319-008r,17 re doch der allein ſtarck genug/ auch wider alle porten der hellen/ Wir haben vns mit groſſer muͤhe
vn̄ arbeit/ mit groſſer gefar leybs vnnd lebens eern vnd guts/ auß gottes genadenn/ vonn den Baͤbſtlichen geſet zen/ dar=
F319-008r,18 inn er gepoten vnnd verpoten/ das Gott nicht gepotten oder verpoten het/ entledigt/ vnd im gewiſſen
ſicher ge=
F319-008r,19 macht/ vnnd ſolten nun erſt ſolche vngelerte/ fluͤchtige auffruͤriſche leuͤt wider in vnſern gewiſſen
dieſelbigen Tyranney treyben/ das ſie vnns den kindertauff vn=
F319-008r,20 recht/ vnkrefftig vnnd verpoten macheten/ ſo jn Gott nicht tadelt noch verpeuͤt/ das woͤll Gott nicht/
ſie ſol=
F319-008r,21 lens auch nicht enden/ Des ſein ſie aber wol wirdig/ das jns Gott verhenge zuuerſuchen/ damit
offenbar werde/ das/ wie ſie in der vergangen auffrur gern leyb gemoͤrdet vnd teglich noch gern moͤrden wolten/ Alſo
auch durch ſuͤndt vn̄ vnrecht machen/ da weder ſuͤndt noch vnrecht iſt/ ſie auch vnſer ſeelen gern wolten moͤr=
F319-008r,22 den/ aber Gott ſol jn das wol weren. Sie geben auch fuͤr/ die kinder haben noch nicht ver
F319-008r,23 nunfft/ drumb ſol mans nicht tauffen/ Warumb ſagen ſie nicht auch zum Abraham vnd zu Moſe/ die
kinder haben nicht vernunfft/ darumb ſol man ſie nit beſchney
F319-008r,24 den? Hat doch die beſchneydung eben ſo treffenlich gottes wort/ als die tauff/ nemlich/ Ich wil jr
Gott ſein vnd ſie ſollen mein volck ſein/ welchs kneblein nicht be=
F319-008r,25 ſchnitten wirdt/ das ſol auß ſeinem volck außgerottet werden/ Das ſolten ſie ia auch billich vor lernen
verſte=
F319-008r,26 hen/ vnnd alsdann erſt beſchnitten werden/ wann der ſchwirmer meinung recht wer/ Koͤnnen aber
die kin=
F319-008r,27 der da zuuor beſchnitten werden/ vnd hernach erſt ler=
F319-008v,01 nen vnd glauben was beſchneydung ſey vnd vermag/ Warumb ſolten die kinder nicht auch getaufft/
vnnd darnach erſt gelert werden/ was die tauff iſt vnd ver=
F319-008v,02 mag? Haben doch die Apoſteln Chriſti ſelbs noch nit verſtanden was die tauff ſey/ wil geſchweyen
das ſie daſſelb ſolten glaubt haben/ das jnen durch die tauff iſt zugeſagt. Dann es iſt nicht allein jr vnglaub manig
F319-008v,03 felitg im Euangelio offenbar/ auch biß nach der auff=
F319-008v,04 erſtehung Chriſti/ ſunder auch jr vnuerſtand/ dann da jn der herr auffs allerkleriſt ſaget/ wie er zu
Ieruſalem ſolt leyden vnd ſterben/ vnd am dritten tag von todten wider aufferstehen/ Luce am. xviij. Darauff die tauff
gant z vnnd gar gegruͤndet iſt/ ſpricht der Euangeliſt/ Sie vernamen der keins/ vn̄ die red war jn verporgen vnd wuſten
nicht was das geſagt war/ Da/ da ſolten die ſchwirmer auch Chriſtum leren vnd ſtraffen/ das er ſo ein vngeſchickter
leermeyſter iſt/ taufft ſeine Iuͤn=
F319-008v,05 ger/ ee ſie wiſſen das er ſterben vnd wider auff ſteen ſol/ Wie koͤnnen ſie dan̄ glauben/ das ſie in ſein
todt getauft ſeyen/ vnd wie er erſteen werde/ ſie auch wider erſteen ſollen? Wir woͤllen aber gern mit Chriſto das hinter
F319-008v,06 herfuͤr keren/ wie die ſchwirmer leſtern/ woͤllē vor tauf
F319-008v,07 fen/ vnnd darnach die tauff verſteen leren/ dieweyl jm Chriſtus auch alſo gethan hat. Vn̄ zwar wie wol
es ſich wol waͤnen/ vn̄ freuenlich reden laſt/ die kinder haben kein vernunfft/ ſo leſt es ſich doch warlich nicht beweiſen/
Dann ſol man auff diſen grund ein ſolche groſſe treffenliche ſach bawen/ ſo muß es gewiſſer ſein/ dann das mans allein
woͤl waͤnen/ es muß gottes wort auch zeuͤgen/ das erfordern wir von euch lieben ſchwirmer/ Wo ſtets geſchriben/ das
kinder nicht vernunfft haben/ wir glauben ewer vernunfft nichts vberal/ ſunder dem wort Gottes/ wo habt jr das? zeygts
an. Nun/ wann ſie gleych nicht vernunfft hetten/ was lege dran/ Spricht doch Paulus. ij. Corint. am. x. Die waffen vnſer
Ritterſchafft/ ſind nicht fleyſchlich/ ſun=
F319-008v,08 der mechtig vor Gott/ zuuerſtoͤren die befeſtigung/ da=
F319-008v,09 mit wir verſtoͤren die anſchleg/ vnnd alle hoͤhe die ſich erhebt wider die erkantnus gottes/ vn̄ nemen
gefangen alle vernunfft/ vnter den gehorſam Chriſti. So nun alle Chriſtliche Ritterſchafft darmit vmbgeet/ das die
vernunfft gefangen werd/ vnter den gehorſam Chriſti ſo muß warlich die vernunfft/ der groͤßte feind Chriſti ſein/ wider
den er mit all ſeinem kriegsheer fichtet/ das iſt auch war/ dann alles was man ſol glauben/ iſt wi=
F319-008v,10 der vnnd vber vernunfft/ vnnd alles was vernunfft in des glaubens ſachen fuͤr gibt/ iſt falſch vnnd
luͤgen/ des moͤgen zwar auch wol die Sacramentſchender ſich frewen/ Dan̄ all jr lere/ ſicht jrer muter der vernunft ſo

Referenzkorpus Frühneuhochdeutsch 1.0.2 (https://linguistics.rub.de/ref/) 15

https://linguistics.rub.de/ref/


F319: Grundtliche vnterrichtung/ein erbern Rats der Statt Nuermberg Diplomatischer Lesetext

gleych vn̄ eenlich/ das ein milch der andern ſo gleich nit iſt/ ſie haben aber gottes wort nit/ damit ſie koͤntē bezeuͤ
F319-008v,11 gen/ das jm alſo wer/ Darum̄ muß gewißlich diſe geiſt
F319-008v,12 liche Ritterſchafft/ an jn auch den ſieg erlangen/ das muͤſſen ſie erfarn/ Gott geb mit jrem heyl. Wo
nun vil vernunfft iſt/ da hat der glaub wenig raum/ Vnd wo wenig vernunfft iſt/ da hat der glaub freyen plat z/ dar=
F319-008v,13 umb gibt auch Gott den kindlein ſeine Engel zu/ die jr warten vnd pflegen/ vnd ſagt vns/ wenn wir
jnen nit gleich werden/ moͤgen wir nicht in das himelreich kum
F319-008v,14 men. Was ſchadets nun/ das die kindlein den hoͤchſten feind Chriſti eintweder nit haben/ oder ia
bey jnen nit ſo mechtig iſt als bey vns? Der glaub iſt ein ding/ das nit auß der vernunfft kumpt/ ſunder das got durch
ſein wort in vns wuͤrckt/ Coloß. ij. Vnd ob die ſchwirmer wolten ſagen/ Der glaub kumpt auß dem gehoͤr/ geb man jm
zu antwort/ eben das von ſtundt an darnach volgt/ das gehoͤr aber durchs wort Chriſti/ Nun mag Chriſtus ſein wort dem
kind wol ſelbs oͤffnen on ein leibliche predigers ſtim̄/ oder durch ein Engel/ wie den Propheten vnd Ioſeph im traum
geſchehen iſt. Wann nun die ſchwirmer allenthalben mit ſchrifft vberwunden fuͤr ſich gar kein ſchrifft noch zeuͤgnus moͤ
F319-008v,15 gen auffpringen/ ſo ſet zen ſie ſich wie ein Peer/ geben we
F319-008v,16 der vmb ſtich noch ſtreych/ woͤllen nicht mer hoͤren/ ſun
F319-008v,17 der nemen die zwen ſpruͤch fuͤr ſich/ Wer glaubt vnnd taufft wirt der wirt ſelig/ vn̄ Geet hin/ leret
alle voͤlck=
F319-008v,18 er vnd taufft ſie ć Sihe da ſprechen ſie/ ſichſt du/ das man vor leren vnd darnach tauffen muß/ vor
glauben vnd darnach erſt getaufft werden/ dann er ſpricht nit/ Wer getaufft wird vnnd glaubt/ ſpricht nicht/ Gehet hin
taufft vnnd leret/ Das iſt all jr grund/ ſunſt haben ſie nicht ein titel in der gant zen ſchrifft/ das jnen helffen ia nuͤr ein
ſchein machen koͤnt. Wiewol wir nun droben reichlich bewiſen haben/ das man mag vor tauffen/ vn̄ darnach leren/
dieweyl das Chriſtus ſelbs gethan hat vnnd mit der beſchneydung alſo gangen iſt/ das nicht vonnoͤten were/ auff ſolch loß
narrenteydnng zu ant=
F319-008v,19 worten. Dannoch damit man ſehe/ das die ſchwirmer nichts haben zum grund jrer lere/ dann lauter
mutwil
F319-008v,20 len vnd freuel/ woͤllen wir das auch geweltig widerle=
F319-008v,21 gen vnd ſagen/ Das es keineswegs volget oder zwingt das man muͤſſe vor leren/ vn̄ darnach erſt
tauffen/ dar
F319-008v,22 umb das der herr das leren vor nēnet/ Dan̄ ſolt das gel
F319-008v,23 ten/ wolten wir alle Apoſteln vberweiſen/ das jr keiner noch kein harpreyt ſeines Ampts het
außgericht/ vnnd das alſo/ Der Herr ſpricht Marci am let zten/ Gehet hin in alle welt vnd predigt/ vnnd ſprecht/ Wer
glaubt vnnd taufft/ der wirt ſelig. Sehet da jr lieben ſchwir=
F319-008v,24 mer/ Stet nicht hie auch zuuor/ gehet hin in alle welt/ vnd darnach erſt/ Predigt. So woͤllen wir nun
ewer hohe kunſt hier auch prauchen/ die euch der Engel von hymel hat geoffenbart vnd ſprechen/ Die Apoſteln ſol=
F319-008v,25 len zuuor in alle welt geen/ vnnd darnach erſt predigen/ Wie duͤnckt euch jr lieben ſchwirmer?
Haben wir nit euch die hymeliſchen kunſt fein abgelernet/ aber hoͤret nocht mer/ Es ſteet geſchriben/ predigt/ vnd
ſprecht/ hoͤ=
F319-008v,26 ret jrs/ Die Apoſteln muͤſſen vor predigen ehe ſie ſprech=
F319-008v,27 en/ vnd wann ſie nun gepredigt haben/ darnach ſollen ſie erſt ſprechen/ Hilff Allmechtiger Got/ wie
elende leuͤt ſein wir geweſt/ ehe die groſſe kunſt vnd weyßheyt den widertauffern vō himel iſt geoffenbart wordē/ O der
blindheyt vn̄ freueln vermeſſenheyt/ ſol ſich ein menſch den Satan alſo aͤffen laſſen? Es ſicht freylich yeder=
F319-009r,01 man wol/ wie grob das genarret iſt/ wann man ſo kin=
F319-009r,02 diſch vnnd altueteliſch mit den wortten vmbgeet/ dan=
F319-009r,03 noch/ wanns gleych recht wer/ ſo thut es bey der tauff nichts/ Dann es ſteet nicht geſchriben/ Leret
vnd tauf=
F319-009r,04 fet/ ſunder alſo/ Leret alle voͤlcker/ tauffende/ vnd leren
F319-009r,05 de halten/ was ich euch beuolhen hab. Wann nun ye=
F319-009r,06 mand ſpricht/ Thu das ſit zend/ ſo muß man vor nider=
F319-009r,07 ſit zen/ vnd darnach thun. Alſo auch da der herr ſpricht Leret alle voͤlcker/ Wie ſollen wirs leren?
Redent oder ſchreybent/ oder malent/ oder deuͤtent? Ir ſolt ſie leren ſpricht er/ Tauffent/ das iſt/ die erſt lere ſol ſein/ das
jr ſie tauffet/ dardurch wirt jnen gewiß/ das ſie in Chri=
F319-009r,08 ſtum ſein eingeleybt/ darnach erſt/ lerent halten ć Das iſt ſchlecht vnd kurt z/ mit der tauff lerent ſie/
was ich jn gib/ vn̄ mit der muͤndlichen lere darnach/ was ſie thun oder laſſen ſollen/ Darumb abermals lauter vnnd klar
iſt/ wann es gelten ſolt/ die wort ſo genaw daheymzu=
F319-009r,09 ſuchen/ das es wider ſie/ auff vnſer ſeyten ſteen wuͤrd/ wir duͤrffen aber nicht ſo genaw ſuchen/ ſein
nicht ſo arm von ſchrifft vn̄ zeuͤgnus/ das wir alſo muͤſten am poden ſcharren. Das ſie aber auff vnſer frag beſtendig
geantwort haben/ Sie wolten der jren kein widertauffen/ wann ſie einmal getaufft hetten/ wann er gleych ſaget/ er het nit
glaubt/ da ſie jn getaufft hetten/ ſunder yet zo glau=
F319-009r,10 bet er erſt/ Das kan ein vermeſſenheyt vnnd gotsleſte=

F319-009r,11 rung ſein/ bedencke nuͤr ein yedes Chriſtenmenſch vmb gottes willen/ wie ſichs reyme/ jre
verzweyfelte buben/ ſollen der tauff vehig werden/ wann ſie liegen/ ſie glau=
F319-009r,12 ben/ vnd glauben doch nicht/ vn̄ ſol dieſelbig tauff mit luͤgen erlangt/ ſo krefftig ſein/ das mans nicht
endern doͤrff oder kan/ vnnd vnſere der Chriſten kinder/ die in der warheyt wol glauben koͤnnen/ vnd nicht durch luͤ=
F319-009r,13 gen/ ſunder durch Chriſtlich begirde/ vnnd fuͤrbitt jrer eltern/ darinn nicht ein oder zwen Chriſten/
ſunder die gant z Chriſtenheyt einhellig mit jnen iſt/ den tauff er=
F319-009r,14 langen/ die ſollen nicht recht oder krefftig getaufft ſein? Was muß das fuͤr ein geyſt ſein/ bey dem
einn allter ſchalck mit luͤgen mer außricht/ dann ein junges kind/ das doch Chriſtus nicht von ſich weyſet/ mit einhellig=
F319-009r,15 ger fuͤrbitt ſo vil Chriſtlicher hert zen? Nun hat vnns ye Chriſtus treffenlich zugeſagt/ Math. am.
xviij. Wo zwen vnter vnns eins werden auff erden/ warumb es iſt das ſie bitten woͤllen/ das ſol jn widerfaren von ſei=
F319-009r,16 nem vater im hymel/ Dann wo zwen oder drey verſa=
F319-009r,17 melt ſein in ſeinem namen/ ſpricht er/ da byn ich mitten vnter jn/ So bitten wir nun einhellig nicht
zwen oder drey/ ſunder vil tauſent/ das Gott woͤlle auch die kind=
F319-009r,18 lein in den pund eins gutten gewiſſens durch die tauff annemen/ vnnd bitten nicht auß fleyſchlichem
fuͤrwit z/ ſunder auß bewegung des worts gottes/ das vns an zeygt/ wie Got vormals auch die kinder durch beſchnei
F319-009r,19 dung habe in ſeinen pund genum̄en/ darzu/ das er vilen den glauben in der kindheyt hat geben/ Als
dem Pro=
F319-009r,20 pheten Ieremia/ zu dem er ſagt/ Ehe dan̄ du auß mut=
F319-009r,21 ter leyb kameſt/ hab ich dich geheyligt/ vnnd Iohanni den tauffer/ von welchem der Engel ſagt/ Er
wirt in mutter leyb mit dem heiligen geiſt erfuͤllet werden/ Vn̄ den kindlein/ den er die hendt auff leget/ vnd ſie ſegnet/
vnd ſagt/ Der ſolchen were das hymelreych. Nun iſts ia vnmuͤglich/ das yemand heilig oder vol geyſts oder ein erb des
reich gottes ſey/ der on glauben iſt/ dan̄ es iſt vnmuͤglich/ Got zugefallen on glauben/ Hebre. xj. So
F319-009r,22 dann dieſe alle glaube haben/ Warumb ſolten wir nicht auch auß einem rechten glauben/ vnſern kin=
F319-009r,23 dern/ vmb das fundament des glaubens/ die tauff bit=
F319-009r,24 ten/ dieweyl ers den kindern vor mer hat geben/ ſo geet ye vnſer gebet auß dem glauben/ dann wir
haben got=
F319-009r,25 tes wort/ werck vnd exempel vor augen/ So kan frey=
F319-009r,26 lich niemand laugnen/ es geet auß rechter Chriſtlicher lieb/ ſo nun einhellig ſo vil menſchen/ auß
glauben vnd lieb bitten/ ſolts nicht erhoͤret werden? Solt Chriſtus ſein zuſagen nicht halten? oder ſolt allein der waſſer=
F319-009r,27 tauff ſo ein koͤſtlich ding ſein/ das man in einem kind nit moͤcht erbitten? ſo die im Euangelio den
kindlein er=
F319-009r,28 bitten/ das er ſie vmbfahet/ die hendt auff legt/ vnnd ſegnet/ ſpricht darzu/ Das hymelreich ſey
ſolcher kind=
F319-009v,01 lein? Ach das die ſchwirmer Chriſtum gewarnet het
F319-009v,02 ten/ das er nicht zu vil zuſaget/ er moͤchts nicht halten koͤnnen/ Pfw dich du ſchentlicher Satan. Iſt
aber nit das auch ein verkeret ding/ das ſie kein Chriſtliche kirchen woͤllen ſein laſſen/ dan̄ wo man den pan praucht/ der
meinung nach/ were bey aller Apo=
F319-009v,03 ſteln zeyt kein Chriſtenheyt geweſt/ dann allein zu Co=
F319-009v,04 rintho/ vnd ſunſt noch an einem ort oder zweyen/ dann daſelbſt allein/ zeygt die ſchrifft an/ das ſie
den pan ge=
F319-009v,05 praucht haben. Wir haben ia den pan/ auß krafft goͤt=
F319-009v,06 lichs worts/ ob wir jn gleych nicht prauchen/ Bitten aber Gott/ das er vnns fug vnnd ordnung/
durch ſein goͤtliche gnad verleyhe/ denſelbigen nach ſeinem wort vnd willen recht zuprauchen/ Vnd Gott gebe/ das wir
eben mit ſolchen gotsleſterigen ſchwirmern/ vnnd jrs
F319-009v,07 gleychen anfahen/ Amen. Wan̄ ſie anfahen ſich ſelbs zuloben/ wie ſie nach jrer tauff anderſt ſeyen
worden dann vor/ vnd vns darge=
F319-009v,08 gen auffs allergifftigſt tadeln/ Gedencke ein yetlicher an das wort/ Der gerechte klaget am erſten ſich
ſelbs an/ vn̄ an den hochfertigen Phariſeer der forn im tem=
F319-009v,09 pel ſtund/ vnd ruͤmet ſich vnd danckt Got/ das er nicht were wie andere menſchen ć Dan̄ gewißlich
der geyſt der denſelben Phariſeer tribe/ der treybet diſe leuͤt auch Darumb laß ſich niemand blenden/ wir glauben nicht
an ein ſchoͤns gleyßneriſch leben/ ſunder an got den va=
F319-009v,10 ter/ vnd an Iesum Chriſt ſein eynigen ſun/ vnd an den heyligen geyſt/ des wort muͤſſen ſie vnns
zeygen/ ſollen wir jn glauben/ mit jrem leben/ werdens jr leere nicht beweyſen/ Gott heyſt vns nicht die leer nach dem
leben vrteylen/ ſunder den menſchen/ Tregt er gute fruͤcht/ ſo iſt er glaubig/ treget er boͤſe/ ſo iſt er vnglaubig/ Es vol=
F319-009v,11 get aber nicht/ das darumb auch die leere/ die er hoͤret oder fuͤret falſch ſey. Nun woͤllen wir ſehen/
was das haubtſtuͤck in jrer widertauff iſt/ darum̄ ſie dem Satan ſo wol ſchmeckt Wir haben bewiſen/ das Chriſtus die tauff
der kinder nicht verpoten/ ſunder frey gelaſſen hab/ darumb ha=
F319-009v,12 ben wir recht vnd fug dieſelben zuprauchen. Wir haben auch bewiſen/ das die Apoſteln kinder vn̄

annder leuͤt/ die noch nicht gent zlich verſtanden oder glaubt haben/ getaufft haben. Darumb habens wirs auch recht vnd
fug jnen nach zuthun/ Ia es zwingt die natur/ das man die tauff nit ſol verziehen/ biß man ge=
F319-009v,13 lernet hat/ Dan̄ wir haben genug zulernen biß in todt/ iſt dannoch offt zur ſelben zeyt/ noch nicht
vil gelernet. Wir haben auch bewiſen/ das die kindertauff in dem gepot der lieb genugſamlich gepotten iſt/ darumb ſein
wir nit allein frey kinder zutauffen/ ſunder auch ſchul=
F319-009v,14 dig. Wir haben auch bewiſen/ das nit felen kan/ der Chriſt
F319-009v,15 lichen Kirchen gepet/ wirdt vber den kindern erhoͤret/ dann es iſt auß glauben vnnd liebe/ auff ein
klar zuſag=
F319-009v,16 gung von einer einhelligen gemein. Wir haben auch bewiſen das die kindlein moͤgen glau
F319-009v,17 ben haben/ Welche nun glauben haben oder nicht/ doͤrf wir nicht wiſſen/ wir wiſſens von den alten
auch nit/ Der alt ſpricht/ ich glaub/ fuͤr das kindleidn aber gibt Gott kundſchafft/ der ſie in der alten ee heyſt beſchney=
F319-009v,18 den/ vn̄ im newen Teſtament nicht verpeuͤt zu tauffen ſunder heyſt ſie zu jm pringen/ darauff bitt
die gemein nach dem willen gottes/ Iohan. i. Vnd Chriſtus ver=
F319-009v,19 heyſt/ wir ſollen gewert ſein. Vber das alles/ iſt all jr tand vom Widertauff abgeleint. Darauß volget/
Das der kindertauff recht vnd kreff=
F319-009v,20 tig iſt/ vn̄ ſich Gott der herr aller maß durch dieſelben mit dem kindt verpindet/ wie die heylig
ſchrifft vō der tauff leeret. Vnnd ob das kind zur ſelben ſtundt ſchon noch nicht glaubet/ ſo helt Gott nichtsdeſterminder
ſein pund vnd zuſagung/ wartet ſo lang es lebet/ ob es das wort wolt annemen vnd glauben/ thut es/ ſo wirt es gewißlich
ſelig/ wo nicht/ ſo bleybt Gott dannoch warhafftig in ſeinem pund/ wie Paulus zun Roͤmern am. iij. ſagt/ Wann aber
etlich nicht glauben/ was ligt dran/ ſolt jr vnglaub/ gottes glauben auffheben? das ſey ferne/ Es bleybe vil lieber alſo/ das
Gott ſey war=
F319-009v,21 hafftig/ aber alle menſchen ſein luͤgner/ Darumb wer getaufft iſt/ vnnd leſt ſich noch einmal tauffen/
der be=
F319-009v,22 zeuͤget mit der that/ das er von Gott halte/ er woͤlle jm den pund in der erſten tauff gemacht vnd
auffgericht/ nicht halten/ Dann wann er glaubete/ das jm Gott wuͤrd halten/ er ließ ſich warlich nicht von newen wi=
F319-009v,23 dertauffen/ beuor/ dieweyl Paulus ſpricht/ Es iſt ein glaub vnd ein tauff/ Nun aber iſt offenbar das
Gott helt/ ob wir gleich zur zeyt der tauff noch nicht glaubt hetten/ dann vnſer vnglaub/ hebt gottes glauben oder warheyt
nicht auff/ So iſt nun Gott warhafftig vnd helt/ ſie aber gedencken er halt nicht/ vnnd beweyſens mit dem werck das ſie
alſo gedencken/ Das iſt ye in der warheyt Gott inns angeſicht luͤg geſtrafft/ Hilff Al=
F319-009v,24 mechtiger Gott/ iſt das nicht ein groſſe/ grauſame/ er=
F319-009v,25 ſchroͤckliche gotsleſterung? ſol dann Gott ein luͤgner vnd trewloß ſein? vnd ſol ſein pund nicht
halten? wer kan doch den grewel genugſam bedencken? will ge=
F319-009v,26 ſchweygen außſprechen vnnd ſtraffen/ Solt das nicht ein ſuͤndt in heyligen geyſt ſein/ die weder hie
noch dort nachgelaſſen wirt/ zuuor in denen/ die es hoͤren/ vn̄ dan=
F319-009v,27 noch darin verharrē/ dan̄ die auß einfeltigkeit hinnein
F319-010r,01 gefuͤrt ſein vn̄ den grewel nit verſtanden haben/ moͤgen noch wol ſich beſſern vnd entrinnen/ Wolan/
es iſt noch etwas ergers darhinder/ das ſie dem erſtē pund nicht glauben/ iſt vberauß ein groſſe ſuͤndt/ aber noch ein groͤſ
F319-010r,02 ſere ſuͤndt iſt/ das ſie on gottes beuelch vnd willen hin=
F319-010r,03 gehen/ vn̄ machen ein newe tauff/ bey welcher on zwei
F319-010r,04 fel/ weder gottes wort noch geiſt/ weder pund noch ver
F319-010r,05 gebung der ſuͤndt iſt/ vnd bilden jnen dieſelben fuͤr/ als ſolt es die rechte Chriſtlich tauff ſein/ ſo es
doch ein lau=
F319-010r,06 ter geſpoͤt vn̄ betrug des Satans iſt/ da muß die falſch tauff jrem hert zen/ ein rechte tauff ſein/ vnnd
der Sa=
F319-010r,07 tan der ſie anrichtet/ muß jrem hert zen auch der ware Gott ſein/ dann ſie ſtehen feſt/ jr Widertauff
ſey got=
F319-010r,08 tes tauff/ vn̄ nicht die erſt vnd rechte tauff. Alſo verlaſ
F319-010r,09 ſen ſie gottes tauff vnd pund/ vnd faſſen dargegen des teuffels pund/ laſſen Gott mit ſeinem wort
faren/ vnd richten jnen den teuffel fuͤr jren Gott inn jrem hert zen auff. Darumb iſt ia nicht wunder/ das ſie alsbald an=
F319-010r,10 der leuͤt werden/ wann ſie widertaufft werden/ Cain wurd auch ein ander menſch/ da er Gott loge/
forcht=
F319-010r,11 ſam/ fluͤchtig/ zitterent/ vnd verzweyfflet/ Solten dan̄ die nicht ander leuͤt werden/ die Got ſelbs
luͤgſtraffen? Es wer nicht ein wunder/ das ſie noch anderſt wuͤr=
F319-010r,12 den/ zwar jr forcht/ flucht/ vn̄ verzagtes hert z/ iſt aller welt der ſie ſicht/ offenbar genug/ Das ſie aber
auch ver
F319-010r,13 zweifelt ſein/ wiewol ſie es ſelbs noch nit all empfinden bezeuͤget das mechtigklich/ das ſie glauben
vnd leeren/ der teuͤffel werd ſelig werden/ dann wiewol ſie es ſa=
F319-010r,14 gen/ iſt es darumb nit war/ Das iſt aber war/ dieweil ſie glauben/ der teuͤffel werd als wol ſelig als ſie/

ſo muͤſ
F319-010r,15 ſen von noͤten ſie vn̄ der teuͤffel/ einer ſein wie der ander/ das wird gewißlich nicht felen/ Gott erbarm
ſich vber die/ den noch zuhelffen iſt/ Dann hetten ſie ein fuͤncklein rechts goͤtlichs glaubens vnnd liebe/ ſo wuͤrden ſie
ſpuͤ=
F319-010r,16 ren/ das Gott gegen dem Satan vil anderſt geſinnet wer/ dann gegen den glaubigen menſchen. Sie
wolten jr Cainiſche fluͤchtige zagheyt gern mit dem verdecken/ das die Apoſteln auch nicht an einem ort geblieben ſein/
leſtern andere rechtſchaffne Prediger darzu/ das ſie an einem ort bleyben. Darzu ſagen wir/ ſie ſein gottes Apoſteln nicht/
dann er hat ſie nicht be=
F319-010r,17 rueffen noch außgeſchickt/ Sunder des Satans Apo=
F319-010r,18 ſteln ſein ſie/ fluͤchtig/ forchtſam/ ſcheuͤch/ vnnd fliehen das liecht/ wie jr fuͤrſt der finſternus auch
thut/ Wir aber ſein diener Chriſti/ aber doch nicht Apoſteln/ dan̄ das ampt vnd der titel ſein vns vil zu hohe/ dieweyl ein
Apoſtel muß von Gott geſchickt ſein/ an die ort/ da vor das wort vnbekant iſt. Weyl aber Paulus zu Ephe=
F319-010r,19 ſiern am. iiij. ſagt/ Gott hab inn ſeiner gemein etlich ge=
F319-010r,20 ſet zt zu Apoſteln/ etlich aber zu Propheten/ etlich zu Euangeliſten/ etlich zu hirtten vnnd lerern. So
erken=
F319-010r,21 nen wir vnns nuͤr fuͤr die allergeringſten/ nemlich/ nuͤr fuͤr hirtten vnd leerer/ Ein hirte aber ſol nicht
von ſei=
F319-010r,22 nen ſcheflein fliehen/ ſunder bleyben/ vnnd wann der Wolff kumpt/ ſein ſeel fuͤr die ſcheflein
darſet zen/ Gott geb vnns ſein gnad/ wann ers vber vns verordnet/ das wirs vnuerzagt leyden/ Amen. Darumb ſchemen
wir vns nicht/ das wir an einem ort/ ein yeder in ſeinem berueff bey ſeinen ſcheflein bleyben. Sie aber nemen das nuͤr fuͤr
ein deckel/ jres verzagten hert zens/ wann man ſie verfolget/ fliehen die hirten/ vnd laſſen die ar=
F319-010r,23 men ſcheflein wuͤrgen/ wie man wil. Das ſich aber etlich verwundern/ das ſie ſo kuͤnlich on alles
zittern ſterben/ vnnd meinen/ es ſey ein zeychen eins groſſen glaubens/ Das iſt warlich warlich weyt feel/ Chriſtus hat
freylich auch glaubt/ aber nichtsde=
F319-010r,24 ſterminder vor angſten blutigen ſchweyß geſchwit zt/ ſo ſagt er auch Petro/ Man werd jn guͤrten vnd
fuͤrn da
F319-010r,25 hin er nicht woͤlle/ Das beweyſet ye/ das er den todt wuͤrde foͤrchten vnd gern woͤllen fliehen/ wann
er nuͤr kuͤndt/ on allen ſchrecken/ vnd on als entſit zen ſterben/ iſt vil ee ein zeichen eins verzweyfeltē erſtirbnen hert zen
das weder ſeiner ſuͤndt/ noch gottes gericht/ noch die manigfeltigen liſt des teuͤffels mer foͤrcht/ ſunder ver=
F319-010r,26 achts vn̄ ſchlechts in wind/ wie die Iuͤden offt gethan/ wo ſie verprent ſein/ vnnd wie noch teglich
etliche rohe leuͤt thun. Es haben jnen auch die ſchwirmer ein guten grund zu ſolchem verzweyfelten ſterben gelegt/
indem das ſie fuͤr geben/ der teuͤffel werd ſelig/ Dann was ſolt ſie jr ſuͤndt anfechten/ oder wie moͤchten ſie ſorgen/ das ſie
in rechtem glauben ſtuͤrben vnnd nicht jrreten/ oder was ſolten ſie ſich vor des teuͤffels anfechtungen beſor=
F319-010r,27 gen/ dieweyl ſie gedencken/ wans gleich vbel geredt/ iſt vmb ein zeyt zuthun/ ſo werden wir dannoch
ſelig/ vnd der teuͤffel mit vnns/ Ia freylich einer wie der ander/ Solch jr verzweyfelte verachtung/ ſpuͤret man greyff
F319-010r,28 lich in jren worten vnnd leeren. Damit ſey auff diß
F319-010v,01 mal von jrer falchen Widertauff genug. ſie aber vom heyligen Sacrament auffs Ca=
F319-010v,02 rolſtats meinung halten/ ſo er doch ſelbs erkent vnd be=
F319-010v,03 kent/ das ſie falſch iſt/ thun ſie wie jr art iſt/ haben luſt zu jrrthumben/ obsgleych greyflich ſein/
daruon ha=
F319-010v,04 ben wir yet z nicht zeyt/ nach der lenge zuſagen. Von der weltlichen Obrigkeyt/ das die Chriſten nit
haben noch fuͤren ſollen/ wiſſen wir jr vrſach noch nit/ Darumb woͤllen wirs darbey laſſen bleyben/ das wir exempel im
alten vnd newem Teſtament haben/ Das frum̄e heylige leuͤt/ Obrigkeyt gefuͤrt haben/ vnnd das wir gehorſam ſchuldig
ſein/ inn allem dem/ das dem glauben vnd gewiſſen nicht nachteylig iſt/ wie der hey=
F319-010v,05 lig Paulus zun Roͤmern am. xiij. leret vnd ſpricht/ Ie=
F319-010v,06 derman ſey vnterthan der Obrigkeyt/ vn̄ dem gewalt den̄ es iſt kein gewalt dann von Got/ Die
gewalt aber die allenthalben iſt/ die iſt von Gott geordnet/ alſo/ das wer ſich wider die gewalt ſet zt/ der widerſtrebt
gottes ordnung/ die jr aber widerſtreben/ werden vber ſich ein vrteyl empfahen/ Den̄ die geweltigen ſein nicht den guten
wercken/ ſunder den boͤſen zu foͤrchten/ Wilt du dich aber nicht foͤrchten vor der gewalt/ ſo thue guts/ Thuſt du aber
boͤſes ſofoͤrcht dich/ denn ſie tregt das ſchwert nicht vergeblich/ ſie iſt gottes dienerin/ ein rech=
F319-010v,07 erin zur ſtraff vber den der boͤſes thut. So ſeyt nun auß not vnterthan/ nicht allein vmb der ſtraff
willen/ ſun=
F319-010v,08 der auch vmb des gewiſſens willen. Wann aber ye die Obrigkeyt wolt yemand zwingen/ wider gottes
wort Sol man Gott mer gehorſam ſein dann den menſchen wie inn Geſchichten der Apoſtel am. iiij. geſchriben iſt. Vnd
ob ſie ſchon ſunſt auch vbel handelten/ ſollen dar=
F319-010v,09 umb die vnterthanen nicht auffruren/ Dann Got wil nicht ſuͤndt mit ſuͤndt wern oder ſtraffen/ er
woͤlle dan̄ beyde parthey/ den ſtraffer vnd den geſtrafften verder
F319-010v,10 ben/ Doch mag es auch wol geſchehen/ das der geſtraft wider zu gnaden kum̄/ der ſtraffer aber

muß gewißlich alweg herhalten/ wo man ſuͤndt mit noch groͤſſerer ſuͤndt wil weren/ Dann wann ſchon die Obrigkeyt die
vnterthanen etwo beſchwert/ wolt du drumb noch er=
F319-010v,11 gers thun/ auffruͤriſch vnnd moͤrdiſch werden/ vnnd jn leyb vnd leben/ vnd das gut darzu auf einmal
nemen/ ſolte Got die Obrigkeit die dich ein wenig beſchwert ſo hart laſſen ſtraffen/ vnd dirs aber vberſehen/ der du leyb
vnnd gut/ auff einmal wolteſt verderben? Nein warlich. Darumb laſſe ſie Gott ſtraffen/ er wird wol ein ruten finden on
dich/ Volge du vil lieber dem Chri=
F319-010v,12 ſtenlichen exempel des heyligen koͤnigs vnd Propheten Dauids/ der ſelbs/ da er ſchon durch den
Propheten auß gottes beuelch zu koͤnig geſalbt/ vnd dargegen Saul/ auß ſeiner groſſen verſchuldigung/ das jm vnnd ſeinen
nachkum̄en das reych ſolt genum̄en werden/ von Got ſchon verurteylt war/ wolt er dannoch ſein hand nicht anlegē das er
den Sauˢ vmbprecht/ wiewol jm Saul hefftig nach dem leben ſtellet/ Sunder er wartet biß er auß gottes verhengnus durch
die Philiſter vberwun=
F319-010v,13 den/ vn̄ alſo vmbpracht wuͤrd/ dan̄ es war jm ein grew
F319-010v,14 el/ das er ſolt hand anlegen/ an den geſalbten des herrn das iſt an den/ der jm einmal durch Gott
ſelbs zum koͤ
F319-010v,15 nig vnd herrn geset zt vnnd geſalbet war. Es hat auch von anfang der welt nie recht gethon/ wann
die vnter=
F319-010v,16 than durch auffrur/ jr eygne Obrigkeyt zuſtraffen vn
F319-010v,17 terſtanden haben/ wirt noch nicht recht thun/ Das ha=
F319-010v,18 ben wir in vergangner auffrur wol geſehen/ vnd wer=
F319-010v,19 dens warlich alle die erfarn/ die vns nit glaubē woͤllen. Die Schwirmer fechten ſeer/ Chriſten ſollen
kein Obrigkeyt haben oder furn/ vnnd predigen doch in al=
F319-010v,20 len winckeln/ nuͤr die ſpruͤch auß altem vnd newem Te=
F319-010v,21 ſtament/ da von ſchwert/ harniſch/ kriegen/ vnd wuͤr=
F319-010v,22 gen geſagt wird/ Vnnd wiewol es der heylig geyſt al=
F319-010v,23 les von den geyſtlichen waffen redet/ die Paulus in der andern zum Corinth. am. x. vnd zun
Epheſiern am. vj. cap. anzeygt/ So felſchen ſie es doch/ vnd ziehens alles auff moͤrdiſche krieg/ rauben/ todtſchlagen
vnnd auff=
F319-010v,24 rur/ woͤllen ia die fruͤmbſten moͤrder ſein/ die alle welt allein beſit zen/ Derhalben vnwiderſprechlich
iſt/ ſie ſein auffruͤriſch/ vnd jre fuͤrnembſten leerer nichts anders/ dann die allerergſte grundſupp/ die in der vergangen
auffrur iſt vberblieben/ welchs wir zu ſeiner zeyt baß antag woͤllen bringen/ Darumb huͤtte ſich yederman vor jn/ als vor
den rechten auffruͤriſchen. Dieweyl aber yederman weyß/ das jr ding nuͤr heymlich im finſternus vmb ſchleicht/ vnd
wir aller jr leere/ noch nicht gant zen grund haben/ woͤllens wir auf dits mal hierbey bleyben laſſen. Bitten alle frumme
Chriſten/ vnnd warnen trewlich alle einfeltige/ das ſie ſich vor jn woͤllen huͤtten/ Darzu yederman muͤglich=
F319-010v,25 en fleyß an keren/ das jr heimliche gotsleſterliche leere an tag vnnd ans liecht gepracht werd/ Dann
wer den fluͤchtigen geyſt anß liecht zeuͤcht/ hat jn ſchon mer den̄ halb vberwunden/ das weiß er zwar ſelbs wol/ er wuͤr
F319-010v,26 de ſunſt nit alſo zu winckel kriechen. Was darffs fuͤr kunſt/ das man jr ding niederleg/ weyl jr etlich
duͤrffen ſagen/ es ſey kein teuͤffel/ dan̄ des menſchen eygne ſuͤndt vnd boͤſe begird/ Solt das war ſein/ ſo muͤſt Chriſtus
inn der wuͤſten/ von ſeiner eygen ſuͤndt angefochtenn worden ſein/ Wie koͤnt nun der Satan/ wann er gleich gern wolt/
groͤſſere gotsleſterung erdencken? Vnd wie koͤnt auch Chriſtus der heyland ſein/ dieweyl er/ als ein ſuͤnder/ ſelbs eines
andern heylands bedoͤrffte? Dar
F319-010v,27 umb helff nuͤr yederman/ das jr leer ans liecht kum̄/ ſo iſts ſie ſchon vberwunden vnd geſchlagen.
Diſe ſecten kum̄en allein darumb/ das die bewerten vnter vns ſol=
F319-010v,28 len offenbar werden/ wie der heilig Paulus ſagt/ Nun iſts ye nicht verporgen/ welche beſtendiger/
glaubiger/ vnd bewerter ſeyen/ die/ die ein mal getaufft/ Gott fuͤr getrew vnd warhafftig halten/ oder aber die/ die dran
zweyfeln/ vn̄ ein newe tauff/ on gottes beuelch ſuchen? On zweylfel ſein die am allerbeſtendigſten vnd bewer
F319-011r,01 teſten/ die an gottes worten vnd wercken nichts zwey=
F319-011r,02 feln/ ſunder feſt daran glauben. Darumb ſollen wir al=

